
Mani bilong Manam Risetelmen
na Disasta Rilif i stap we?

OL lida bilong ol pipel bilong
Manam Ailan long Madang i wok
long askim long ol bikpela mak
mani we gavman i makim long
nem bilong ol tasol, ol i no lukim
kaikai bilong en.  Ol i laik save dis-
pela ol mani i stap we?
Wanpela lida man bilong Ku-

luguma, nau stap long Asuramba
Kea Senta, Charles Yanda i tok long
dispela wik olsem hevi bilong ol
10,000 pipel o moa long maunten
paia em i stap tru yet tasol olgeta
gavman na ol wol i lusim tingting
pinis long ol. 
Ol pipel long ailan i kisim bikpela

hevi moa long las wik taim paia i
kirap bikpela tru gen na i go antap
long ol ston bilong paia, hotpela tais
na bikpela das moa na dispela i pun-
daun antap long olgeta hul wara na
ol gaden long ailan. Antap long dis-
pela,  tupela yangpela man, wanpela
long Dugulaba na narapela long
Baliau i kisim bikpela bagarap taim
ston i pundaun long skai na i paitim
ol. Dispela tupela man em ol i kisim
ol i go long Bogia haus sik long kisim
helpim.
“Disasta opis long Madang i tok ol

i no gat mani,  tasol mipela ol pipel
bilong Manam i laik save mani bilong
mipela, K500,000  we Deputi Praim
Minista na Minista bilong Intenal
Afeas i promis long givim mipela
taim em i bin kam long Baliau ples
long mun Oktoba 2014, em i stap
we? 
“Narapela mani, K400,000 we

gavman i bin baim haia long Luteran
Siping  baj sip long kisim mipela i go
bek long ailan, nau i stap we bikos
mipela i no go bek taim mipela i
kisim kot oda long no ken kisim
mipela i go bek. 
“Mipela laik save tu long K1 milien

we Provinsal Gavman na Gavana
Jim Kas i makim bilong Iabu Asembli
em i stap we? No moa long dispela,
mipela Manam i bilong Iabu Lokal

Level Gavman aninit long Bogia Dis-
trik na insait long K15 milien DSIP bi-
long mipela i stap we? Inap Memba
bilong Bogia, John Hickey na Ga-
vana bilong Madang, Jim Kas na
Minista bilong Intenal Afeas i givim
sampela tok klia long mipela plis?”
Mista Yanda i askim,
Em i tok wankain long ol pipel nau

i stap long ailan, hap lain i stap long
ol kea senta tu i kisim taim long
painim kaikai, wara na long stretim
ol haus i bruk nabaut pinis. Ol i no
gat moa ol bus diwai na ol morata
long stretim ol haus bilong ol na
pasim nupela ruf. 
“Bipo taim nupela taim paia i bin

pairap na bagarap i kamap long
2005 i kam,  sampela 5-pela yia
samting, mipela save kisim helpim
long kaikai na ol narapela samting
long ol gavman na misin tasol nau
em no gat olgeta. 

I go moa long pes 2...

Ol pipel bilong Baliau ples, Manam Ailan
long Madang,  i karim wanpela man i kisim
bagarap long  taim bilong maunten paia i
pairap long las wik Fraide na i painim rot
bilong kisim i go long haus sik.
Poto: James Sukua.

PRAIM Minista Peter O’Neill i
tokim palamen las wik Fraide
olsem gavman bai lukluk long ki-
rapim wanpela nupela lo long
tambuim ol polisman long holim
gan.
Mista O’Neill i tok polis i no nidim

gan bikos long taim bilong Pasifik
Gems ol polisman i no bin yusim o
holim gan long wok bilong ol.
“Yes, mi bai toktok wantaim Polis

Komisina na Sif Seketeri long
kamapim wanpela lo long larim ol
polisman na meri bai no moa yusim
gan nating.
“Bai mi wokbung wantaim Polis

Komisina (Gary Baki) na Sif Seke-

teri (Sir Manasupe Zurenuoc) long
kirapim dispela lo long stopim ol
polisman long holim gan nating,”
Mista O’Neill i tok.

“Na taim ol polisman i no holim
gan na mekim wok bilong ol, no gat
wanpela trabel i bin kamap. Bikpela
samting ol i putim yunifom bilong
ol. Pawa bilong gavman i stap long
yunifom, i no gan,” Mista O’Neill i
tok.
PM i tok tu olsem em i les long

manmeri i yusim gan bikos gan i
save kilim man.
Em i tok gavman i lukluk long

kisim bek olgeta gan long ol polis
manmeri na lokim olgeta gan long
amori.
Ol manmeri long Mosbi siti i

harim olsem gavman laik kirapim
dispela nupela lo long tambuim ol

polisman long holim gan na planti
bilong ol i amamas stret. 
Jimmy Negints, husat i wanpela

teksi draiva i tok em i amamas stret
long gavman i laik stopim polisman
long holim gan na mekim wok.
“Mi laikim Praim Minista O’Neill i

kirapim dispela lo hariap bikos ol
polisman i save holim gan na
mekim nabaut. Sampela polisman
i save holim mipela ol teksi na bas
draiva nating na sasim mipela
bikpela mani long liklik asua mipela
i mekim,”Negints i tok.
Kila Vali bilong Hanuabada viles

i tok sampela polisman i no save

yusim het gut taim ol i save holim
gan.
“Mi laik Praim Minista i kirapim

dispela lo hariap. Polis i bin yusim
gan long kilim kandre bilong mi
long Hanuabada na mi les long dis-
pela kain pasin i kamap gen long
dispela kantri,” Vali i tok.
Tasol wanpela polisman long Ho-

hola polis stesin i tok sapos ol i no
holim gan na mekim wok, laip bi-
long ol polisman tu bai stap long
bikpela birua.
“Sefti na sekyuriti bilong laip bi-

long planti polisman tu bai no inap
stap gut sapos mipela i no holim
gan na mekim polis wok,”em i tok.

Ol LLG wot memba bai
kisim mani bilong ol

Esther Bralyn Wani i raitim

“OL Wot memba bilong ol lokol
level Gavman (LLG) bai kisim
mani o alauwens bilong ol nau
bihain long O’Neil Dion gavman i
kamapim nupela polisi long
pinis bilong 2014,” Ekting Seke-
teri bilong Dipatmen bilong
Provinsel na Lokal Level Gav-
man Afes (DPLGA), Dickson
Guina, i tok.
Mista Guina i tok klia olsem dis-

pela polisi i no karamapim Nesenel
Kapitel Distrik (NCD) na Atonomas
Rijon bilong Bogenvil (AROB) bikos
tupela i stap aninit long ol Ekt o lo
bilong tupela yet. 
Dispela i wankain tu long ol Meya

bilong ol LLG na memba bilong
provinsel asembli long eben lokal
gavman. Ol bai no stap aninit long
dispela polisi long wanem sampela
LLG i gat tupela, tasol wanpela ol i
makim ol i no stap aninit long dis-
pela polisi disisen.
“Gavman i givim mani mak olsem

K48 milien long baset. Na K19 mi-
lien em mipela i rausim pinis long
karim aut ol dispela disisen,” Mista
Guina i tok.
“Gavman i kamap wantaim dis-

pela long mekim save olsem ol
sevis i kamap gut long ol lokal gav-
man na mekim save olsem ol i
lukautim ol LLG wantaim ol
alauwens. Dispela em wanpela rot

bilong strongim long karim aut
sevis long LLG bikos long ol lokal
level kaunsela long ol wot level na
ol viles buk rekota husat i gat wok
long karim aut wok bilong gavman
long eben level,” em i tok
“Olsem dipatmen i go pas long

Provinsel na Lokal Level Gavman
Afes, mipela i gat wok long mekim
save na yusim dispela ol dispela
mani na peim ol long ol wan wan
benk akaun bilong ol. Mipela i laik
luksave olsem i gat klia pasin na
gutpela wok long lukautim ol dis-
pela mani na wanpela rot tasol em
long salim ol mani i go insait long
benk akaun bilong ol,” Mista Guina
i tok.
Em i tok klia olsem dispela i no

isipela wok bikos ol i wok long 319
LLG na olsem 6000 moa wot insait
long kantri. Em i tok bai ol sekim
gut ol dispela data bai kisim mani
na ol i ken kisim long taim.
“Mi amamas long tok aut olsem

K19 milien i stap pinis long Benk ov
Saut Pasifik (BSP) na bai mipela
bai opim dispela long pinis bilong
dispela mun wantaim Deputi Praim
Minista, Leo Dion na Praim Minista
Peter O’Neill,” Mista Guina i tok. 
Long wankain taim, ol bos bilong

LLG o ol Meiya bai kisim mani mak
wankain olsem ol provinsel memba
em K1600 long wanpela mun,
deputi presiden bilong LLG bai
kisim mani mak olsem K700 long

wanpela mun, ol kaunsela bai kisim
mani mak olsem K400 long wan-
pela mun, buk rekota bai kisim
K200 long wanpela mun na mani
mak bilong sidaun em bai K50 long
wanpela de long olgeta.
Tasol, Mista Guina i tokaut olsem

ol presiden i no stap aninit long dis-
pela polisi bikos em i wok bilong
provinsel gavman na ol i no stap in-
sait long dispela pemen.
Em i tok moa olsem bai ol i go

het long peim ol memba ol i makim. 
Mista Guina i tok ol i toksave

pinis long ol LLG long kisim ol nem
na ol benk diteil bilong ol na salim
kam. 
Ol provins i givim ol nem na benk

diteil pinis em ol Momase, Is Sepik,
Wes Sepik na Madang, long
Hailans em Isten Hailans, Enga,
Simbu, Westen Hailans na Sauten
Hailans provins, long Sauten Rijen
em, Oro, Milen Be, Sentrel, Galp
na Westen provins, long Niugini
Ailan em, Is Nu Briten, Manus, Nu
Ailan na Wes Nu Briten provins. 
Em i tok moa olsem ol dispela

lida we Ilektoral Komisin i bin luk
save long ol long 2013 olsem feil
ileksen bai no inap stap insait long
dispela polisi na bai ol i no inap
kisim pemen. Olsem 27 ilektoral i
bin kamap feil ileksen.
Ol bai kisim pemen bilong ol long

akaun bilong ol insait long Kundu
Pe Sistem we i hariap tru. 

Gavman laik tambuim polisman long holim gan

PALAMEN NIUS
Wantaim

Aja Potabe

Memba baim skul fi bilong sumatin
MEMBA bilong Mosbi Not Is Labi Amaiu i
baim skul fi bilong ol skul pikinini bilong ilek-
toret bilong em.
Mista Amaiu i tok opis bilong em i amamas

long baim moa long K3 milen bilong 211
sumatin bilong Not Is husat i skul long 28
teknikel skul na ol arapela yunivesiti insait
long PNG.
Mista Amaiu, husat i Vais Minista bilong

Spot, i tok em save sapotim ol narapela skul
sumatin husat i skul long Australia na Filip-
ins.
“Em ol pikinini bilong dispela kantri. Bihain

taim bilong dispela kantri i stap long han bi-
long ol yangpela manmeri. Na mi amamas
long baim skul fi bilong ol long larim ol skul
gut na kisim save long kirapim dispela kantri
na tu long helpim ol long kisim gutpela sin-
daun long komyuniti,” Amaiu i tok.
Amaiu i mekim dispela toktok taim em bin i

givim sek long ol mausman na meri bilong
wan wan skul husat i bin go kisim sek bilong
skul bilong ol las wik Fraide long Palamen
Haus.
“Mi amamas long lukim yupela olgeta wan

wan maus manmeri bilong ol skul we ol skul
pikinini bilong mi long Not Is i skul long
en,”em i tok.
Memba i tok em i les long lukim yangpela

pikinini bilong Not Is i stap nating long strit na
salim buai na smok. 
Na tu, em i tok sampela skul pikinini i gat

save na i ken skul gut tru long kamap lida bi-
long dispela kantri tasol ol papa na mama bi-
long ol i no gat mani long sapotim ol long
skul.
“Taim ol pipel i makim mi long kamap lida,

mi gat bikpela sore tingting na bilip strong
long helpim ol tarangu papamama long baim
skul fi bilong ol pikinini,”em i tok.

Sovren Welt Fan i kamap
PAPUA Niugini Sovren Welt
Fan (PNGSWF) em i wan-
pela namba wan samting we
gavman inap long kirapim
longtaim yet.
Las wik tasol Palamen i

tok orait long PNG SWF bil
long larim ogenik lo bilong
PNG SWF i kamap. Dispela
lo em i wanpela namba wan
lo i ken larim gavman i yusim
gut mani bilong PNG LNG
Projek na ol arapela maining
projek insait long kantri.
Praim Minista Peter

O’Neill i tok dispela SWF bai
larim gavman i sevim mani
bilong ol pikinini bilong dis-
pela kantri long bihain taim.
Dispela fan bai gat tupela

han bilong en. Dispela em i
sevings fan na stebilaisesen
fan. Sevings fan em bai

holim mani bilong ol pikinini
bilong PNG na stebilesesen
fan bai holim mani bilong
sevim ikonomi bilong kantri
taim sampela kain ikonomik
birua i kamap long intene-
senel maket. 
Long putim long tok piksa,

sapos prais bilong wel na
ges i go daun long intene-
senel maket, gavman bai
kisim na yusim mani long
stebilasesen fan long stretim
ol arapela samting we prais
bilong wel na ges i bagara-
pim.
“Mani bilong ol pikinini bi-

long yumi bai stap long fiutsa
sevings fan. Yumi no ken
gridi na tingting long pinisim
olgeta samting nau tasol.
Sampela yumi mas lusim
long ol pikinini bilong yumi

long gutpela bilong ol long
bihain taim,” Mista O’Neill i
tok.
Ol foapela Oposisen

memba tasol i no bin vot
long sapotim dispela bil.
Dokta Allan Marat, Sam
Basil, Mark Maipakai na
Nixon Mangape i no bin vot
long dispela bil.
Aninit long dispela nupela

lo, olgeta mani gavman i
kisim long LNG projek na
long ol arapela maining pro-
jek insait long kantri bai i go
stap long SWF. Insait long
SWF, ol bai katim i go gen
long dispela tupela liklik fan
– sevings na stebilasesen
fan.
SWF bai holim bikpela

mani tru olsem mani mak bi-
long bilen nabaut. 

Olgeta lain i lusim tingting
long mipela pinis. Nau em
mipela stap tasol long paitim
husat namba wan man long
kam na maus wara gen long
mipela.” Mista Yanda i tok.
Taim Wantok Niuspepa i

askim sapos Memba bilong
Bogia i go lukim ol o mekim
wanpela samting, em i tok,
“John Hickey em i wasim han bi-
long em long mipela ol Manam
long taim pinis.” 
Em i tok moa olsem ol pipel

nau i tingting olsem, bikos John
Hickey i gat bel hevi long ol
Manam olsem na em i wok long
pasim rot bilong ol long helpim i
kam long ol.  
Dispela niuspepa i gat save

olsem Gavana bilong Madang,
Jim Kas i wok long strong long
putim bil bilong Manam Ristore-
tiv Atoriti long haus palamen stat
long las yia yet i kam tasol gav-
man i wok long skurim taim i go
yet. 
Long stat bilong dispela yia,

Mista Kas i bin kisim sampela ol
bikman na ol kukurai bilong
Madang i kam long sapotim dis-
pela bil tasol palamen siting i bin
saspen na em i no bin gat sans
long putim aut dispela bil. Wan-
pela moa taim gen long las wik
Mista Kas i kisim sampela bik-

man na ol kukurai bilong
Manam i kam long sapotim dis-
pela bil tasol gen ol i surukim i
go bek long mun Oktoba siting.
Planti milien kina i go long

holim wanpela namba wan kain
pilai long taim bilong 2015 Pasi-
fik Gems na olgeta Papua Niug-
ini wantaim ol wansolwara i
pilim amamas tru long tupela
wik tasol na putim plak bilong
kantri i go antap moa. 
Pot Mosbi siti tu i gat ol nais-

pela rot na ples balus we i luk
nais na kainkain nupela samting
i kamap.
Papua Niugini em i wanpela

kantri, na wanpela kantri bai no
gat sapos i no gat pipel insait
long en. 10,000 o moa pipel bi-
long Manam i mekim namba bi-
long 7 milien populesen bilong
kantri na olsem wanem long
gutpela sindaun na bel isi bilong
ol? 
Ol pipel na ol lida bilong

Manam i singaut long O’Neill-
Dion gavman long sekim ol di-
patmen na ol ejensi na memba
we i gat wok long lukautim ol
long kamaut long mekim wok bi-
long ol long bringim risetelmen
long ol dispela pipel hariap
bikos 2005 i kam 2015 em i
planti yia tumas long ol i wetim
gavman long mekim samting.

Mani bilong Manam
Riseltemen na Disasta
Rilif i stap we?
I kam long pes 1...

Niuspepa em
pren tru bilong
Mista Yob
…stat long 1969

James G. Kila i raitim

STAT long dispela wik Mande  Ogas 3, 2015, Edukesen
Dipatmen i makim olsem “Nesenel Buk Wik” na bikpela
salens nau em long ol sumatin long ritim buk oltaim
long kisim save na nupela infomesen na lainim nupela
samting.

Olsem na long makim Nesenel Buk Wik, Wantok Nius-
pepa i gat sans long givim stori bilong wanpela papa, husat
i bin wanpela praimeri skul tisa, tasol pasin na kalsa bilong
rit i pas tru long blut bilong em.

Em i tru olsem hebit o pasin bilong baim na ritim niuspepa
olgeta de i stap long blut bilong planti manmeri long taun na
siti long Papua Niugini tude. Planti save kisim infomesen na
tu save long ol nius na ripot i kamap long kantri na wol tude
taim ol i ritim nius long pepa.

Wanpela papa husat em praimeri skul tisa bipo i  gat rekot
stret long stat long baim niuspepa olgeta de, stat long 1969
i kam inap tude em, Han Yob.

Mista Yob em i bilong Gum viles arere long Madang taun.
Em i papa tru bilong ritim niuspepa, na olgeta de bilong wik
maski, ren o san o strongpela win, bagaros save go long
taun long baim niuspepa.

Papa Han Yob em marit na i gat pikinini na planti tumbuna,
tasol bubu man na papa ya i no slek yet. Olgeta moning stat
long Mande i go Fraide olgeta wik, maski ren o san papa ya
Mista Yob i save kisim bas na go long taun long baim nius-
pepa.

Olgeta de em i save baim tupelo niuspepa em Post
Courier na The National. Sampela wik taim em i lukim Wan-
tok Niuspepa em i save baim tu.

MistaYob i gat bikpela hanmak insait long edukesen bilong
planti saveman long PNG. Em i wok tisa long planti hap
blong PNG, na long wok bilong em olsem tisa tasol i karim
em i go long Tauruba viles long Rigo, Sentral provins na dis-
pela stail papa bilong Gum long Wali kantri i autim tiket bi-
long meri Tauruba.

Mista Yob, em i gat naispela stori tru bikos dispela tisa i
gat wanpela kain pasin we olgeta de bilong wik em i no save
misaut o abrus long kisim niuspepa. Em i stat bipo yet long
baim Post Courier i go i go na bihain em i baim tupela nius-
pepa wantaim em Niugini Nius.

Long tude dispela papa i no save abrusim wanpela de
long baim The National na Post Courier niuspepa. Em i save
baim dispela ol niuspepa olgeta de long ritim.

Bihain long em i ritim niuspepa pinis em i save kisim ol
waitpela spes pepa na rolim brus na salim long ol kastoma
bilong em long Gum. Mani em i kisim long salim 10 toea rol
brus bilong em save yusim long go baim niuspepa.

Dispela hebit o pasin bilong Mista Yob em strong tru long
bipo yet i kam na meri bilong em bilong Rigo tu i kamap
olsem wanpela mama blong ritim niuspepa stret. Maski papa
ya i stap long ples, em tu save long planti nius na infomesen
na save stori long ol arapela family na ol manmeri klostu
long em. Ol pikinini na tumbuna bilong MistaYob tu ol lain
bilong ritim niuspepa stret.

Sampela taim ol niuspepa MistaYob i ritim pinis em i save
givim long ol famili long yusim long laik bilong ol yet.

Dispela foma tisa bilong koloniel taim i soim gutpela piksa
tru long ol yangpela tude, planti long ol no save rit tumas. Ol
save harim stori tasol na toktok tumas olsem ol save long
olgeta samting.

Mista Yob i tok em laik lukim olsem moa sumatin na ol liklik
pikinini i mas rit moa na lainim nupela samting na kisim in-
fomesen long helpim wokabaut long laip na sindaun bilong
olEm i tok tude planti ol yangpela na ol sumatin long praimeri
skul, sekenderi skul i no save givim moa taim tumas long
ritim ol buk o niuspepa. 

Planti long ol i save westim taim long mobail fon na salim
ol kain kain teks na piksa i go kam, na sampela i save laik
harim ol music na dring yawa na spak. Ol i no save rit. Ol i
save harim stori tasol na toktok planti.

Lapun Han Yob i stori long ripot em i
ritim long niuspepa long tupela pikinini
man bilong em Masui (sanap) na
Hanzel. Poto: James G.Kila

Kostol Redio Sevis i op
gen long Pot Mosbi
NESENEL Maritaim Sefti
Atoriti (NMSA) klostu taim
bai putim aut wanpela ful
Globol Maritaim Distres Sefti
(GMDSS) komyunikesen sis-
tem long helpim long taim bi-
long imejensi o long taim ol
sip i painim birua long sol-
wara.
NMSA i opim gen Pot Mosbi

Kostol Redio Stesin na em i
wok klostu wantaim Australia
AID na ol narapela lain ejensi
long givim wok long 5-pela nu-
pela malti-senel hai frikwensi 1
kilowat transmita na 12-pela
nupela Hai Frikwensi risiva we
ol bai kontrolim longwe wan-
taim wanpela maikrowave redio
link i stap long Maritaim Reskiu
Kodeinesen Senta (MRCC). 
Bihain long ol i givim tok

orait, ol dispela fasiliti bai stap
long Intenesenel Maritaim Oge-
naisesen standet na em bai
kisim olgeta hap solwara bilong
PNG bilong Painim na Helpim
(SAR) wok long taim bilong
hevi.
GMDSS em ol i wokim wan-

taim save bilong kirapim redio
bilong wanpela sip taim hevi i
bungim sip, na i no ken nidim
man long was na makim
wanem GMDSS frikwensi o
senel long kisim na singaut. 
Pot Mosbi Redio Singaut

(Singaut sain P2M) em i wan-
pela Kostol Redio Stesin tasol
long PNG. Kos Redio Stesen
pastaim i save stap long
Rabaul, tasol em i bin bagarap
long taim bilong maunten paia
long 1994 na ol i no bin kirapim
wanpela gen long dispela hap. 
NMSA nau i kisim dispela

wok bilong lukautim ol kostol
redio stesin long  Telikom PNG
long Ogas 2014 wantaim tu-
pela kos stesin opereta long
wok insait long Telikom Trening
Koles long Boroko. Nau dispela
taim tasol,  ol i muvim stesin i
go long MRCC long Pasifik
MMI Opis long Pot Mosbi taun.
Em wok long wanpela stenbai
transiva wantaim strong bilong
pawa inap long 500 watt. 
Wantaim dispela 500 watt

transiva i stap long Maritaim

Rescue Kodinesen Senta
(MRCC), kos redio stesin nau
inap long harim ol wanem tele-
pon i kam insait long ol hevi i
kamap insait long hap bilong
PNG SAR. Em olsem ol singaut
i kam long GMDSS na ol non
GMDSS sip long solwara wan-
tai redio telepon em bai ol inap
long harim ol long Pot Mosbi
redio long ol dispela frikwensi;
4,6,8 na 12 MHz. 
Stenbai transiva tu inap long

wokim wankain.  Olsem na ol
Sip i save karim kago long sol-
wara i mas bihainim lo bilong
sefti olgeta taim ol i ran long
solwara na ol i mas ripot long
posisen bilong ol tupela taim in-
sait long wanpela 24 aua de o
long taim ol i laik go insait na go
ausait long basis. 
Sapos sip i bungim sampela

bikpela hevi long ran bilong em,
i mas gat wanpela ripot i go
hariap wantaim redio telepon i
go long Kos Redio Stesin long
ol dispela intenesenel sefti frik-
wensi: 4125 KHz; 6215 KHz na
8291 KHz.

KSL i mekim opisal
lis bilong POMSoX

Philemon Tame i raitim

KINA Sekyuritis Limited (KSL) em i wan-
pela benk i save go pas long fainensal
institusen long Papua Niugini (PNG) na
i operet long Mosbi.
Em i namba 22 kampani husat i pin-

isim Inisal Pablik Ofaring (IPO) na i
mekim ofisal lis bilong Australian Sekyu-
ritis Eksens na Pot Mosbi Stok Eksens
(POMSoX) long las wik Fonde, Julai 30.
KSL i save givim sevis long ol fan

menesmen na edvais, fan edministre-
sen, stokbroking na kopret edvais, kas-
todien na trasti sevis, na fainensal
plening.
Em i bikpela laisens fan menesmen

kampani long PNG wantaim K5.2 bilien
aninit long menesmen na tu em i wan-
pela bilong ol bikpela fan edministresen
long PNG wantaim K4.7 bilien aninit
long edministresen bilong 155, 000 na
moa memba.
CEO bilong KSL, Syd Yates, i tok, “Mi

pilim orait taim mipela i bungim pinis bi-
long IPO wantaim ol investa i gat kwaliti
rejista.”
“I gat strongpela diman long Tier 1

fainensal institusen insait long IPO na
buk bilong ol em mipela i karamapim
planti taim.”
“Ol investa i save lukim strongpela

diman na i save gut long kwaliti bilong
bisnis bilong mipela, Bod na menesmen

tim na strongpela gro bilong ikonomi
long PNG.”
“Ol namba wan fainensal institusen

long Australia, Nu Silan, na ol narapela
kantri insait long Esia Pasifik rijon i stap
insait long IPO tu.”
Mi bilip olsem strongpela gro bilong

KSL bai pulim ol investa bihain long KSL
i baim Maybank PNG.
“Dispela baim bai redim sans bilong

KSL long givim ol nupela fainensal pro-
dak, na em bai groim namba bilong
klaien, na salim ol prodak,” Yates i tok.
“KSL bai kisim na givim bikpela pro-

dak na sevis long ol nupela na olpela
klaien olsem ritel benking, diposit teking,
tred fainensing, lending, fan menesmen,
fan edministresen, kastodial sevis na
stokbroking.”
Bipo Praim Minista na Siaman bilong

KSL, Sir Rabbie Namaliu, i tok, “Mipela
i laikim ol lokal na intanesenel investa
wantaim long lukluk long ol long-tem in-
vesmen bilong ol long KSL.”
“Taim ol wok bilong baim Mebenk i

pinis, KSL bai wok insait long tupela bis-
nis divisen.
Em long Kina Welt Menesmen na

Kina Benk. Insait long wan wan divison,
mipela i gat sampela tim bai lukluk na
toktok long sampela bikpela wok i stap
yet na mipela bai lukluk long givim ol dis-
pela sans i go long ol seholda .” Sir Rab-
bie i tok.  

Ol lida i kisim save long Pasifik
Lidasip na Gavanens 

OL pablik sevan bilong
Papua Niugini i go pas
long stadi long wok bilong
gavman long mekim pab-
lik polisi long wanpela kos
wantaim sapot long gav-
man bilong Australia.
Ol 20 bikman long ol

bikpela gavman ejensi i
go insait long 12-pela
mun Greduet Setifiket in-
sait long Gavanens na
Pablik Polisi. Dispela ol i
kisim insait long Pasifik Li-
dasip na Gavanens Prisin
long las wik. 
Dispela kos bai soim ol

sumatin long ol nupela
tingting long polisi divel-
opmen na sevis deliveri,
na Etiks na Velus Bes Li-
dasip Fremwok bilong
polisi sekta i go pas.

Ol pipel i stap insait em
ol opisa bilong Praim Min-
ista na Nesenel Ekseketiv
Kaunsil (NEC), Dipatmen
bilong Jastis na Atoni
Jenerel, Dipatmen bilong
Helt na Dipatmen bilong
Edukesen.
Dipatmen bilong Pe-

senel Menesmen Deputi
Seketetri Agnes Friday, i
tok ol ejensi bilong ol long
haus i makim ol olsem
“pipel husat i ken mekim
longpela na gutpela senis
long PNG.
Mis Friday i tok ol i mas

mekim wanpela ekseketiv
lidasip plen taim ol i go
bek long wok, we ol bai
gat salens long putim nu-
pela save bilong ol insait
long wok ples bilong ol.

“Taim yu kam bek,
tingim wanem ol rot bai yu
ken yusim ol save bilong
yu long mekim gut sevis
deliveri,” Mis Friday i tok.
Long wankain taim,

Australian Hai Komisin
Minista Kaunsela Rod
Hilton i tok gavman bilong
PNG i bung wantaim Aus-
tralia long ol plen bilong
en long mekim gut ol
strong bilong pablik sevis.
Mista Hilton i tok Aus-

tralia i amamas long
sapotim dispela Pasifik Li-
dasip na Gavanens Prisin,
we sapot bilong Australia i
bung wantaim ol divelop-
men bilong PNG yet.
“Em patnasip wantaim

PNG, bung wantaim ol di-
patmen we yu wok, na em

bung wantaim ol pipel yu
laikim, husat bai kamap ol
lida long bihain,” Mista
Hilton i tok.
“Em bilong helpim yu

wantaim ol tul yu bai nidim
– em teknikel toktok o ol
toktok long menesmen, o
long etik na ol velu,” Mista
Hilton i tok moa.
Ol sumatin bai go insait

long 4-pela wik long
strongpela kos wok long
PNG na 6-pela wik long
Brisben long 12-pela mun
i kam. Dispela bai gat ol
grup wok, taim bilong
skulim ol na skelim wok
bilong wan wan.
Yunivesiti bilong

Queensland i go pas long
dispela kos na senisim
long stail bilong PNG bai i
isi.

Enga i go pas long sainim petisen egensim
Det Penalti- Enga
SAMTING olsem 600 Katolik Kristen long Sari peris long Wabag,

Enga provins i sainim wanpela petisen long egensim Det Penalti.
Planit toktok na wari i bin kamap long egensim dispela kapitel

panismen na ol sios i go pas long Enga long sainim dispela pe-
tisen.
Karitas PNG i givim aut fom long olgeta sios long kantri long

sainim na egensim dispela det penalti long wanem em i egensim
lo bilong Kristen na Human Raits tu.

Gavman bai kamapim nupela lo long daunim
saibakraim 
GAVMAN bai kamapim nupela lo long stopim saibakraim, i no

yusim gut mobail fon, na kamap papa long midia bai go insait long
palamen long Novemba, dispela yia.
Minista bilong Komyunikesen, Jimmy Miringtoro, i tokaut long las

wik Fraide long palamen. Em i mekim dispela tok bikos planti pipel
i yusim fon long ol nogut rot tu long wanem no gat lo i banisim dis-
pela.
Em i tok bihain long dispela lo, ol pipel bai rejista long kisim wan-

pela sabskraiba aidentikesen modul (SIM) kat na bai ol i yusim
aidentifeksen (ID) kat long kisim tu.

Ol bas i sasim moa mani – NCD
PLANTI bas i sasim moa bas fe long ol pipel long taim Pasifik

Gems i kamap na nau ol i no senis yet.
Namba wan Asisten Seketeri bilong Lens Trenspot Divisen, Nel-

son Lari i tok ol bas i sasim olsem K2 we ol i mas sasim 90 toea
long ol rut insait long siti.
Em i tok husat i sasim moa mani long bas fe we Indipenden Kon-

suma na Kompetisen Komisina (ICCC) i no makim bai ol i mekim
save long ol. 

Sir Michael Somare i tokaut long ditensen
senta - Manus
OLPELA Praim Minista, Sir Michael Somare i tokaut olsem em i

rong taim em i tok orait long prosesim ol Asailam Sika na ditensen
senta long Manus.
Sir Michael i mekim dispela toktok bihain long reip pasin i kamap

long Manus. Em wantaim ol narapela memba i laik bai i gat riviu
long dispela agrimen namel long gavman bilong PNG na Australia.
Em i tok em i wanbel bikos em i ting olsem bai ol i stap 6-9 mun

na bihain bai ol i go stap long Australia we ol yet i laik stap.

Riviu bilong dispela wik... De 73; USA na SI bai soim rispek
YUNAITET Stet bilong
Amerika na Solomon
Ailan (SI) bai saim rispek
long de namba 73 we
US Marin i kam sua na
Betol bilong Guadalka-
nal long Ogas 7, 1942.
Ambasada bilong US

long SI, PNG na Vanu-
atu, Walter North, Difens
Akaunting Ajensi Opere-
sen Opisa, Kolonel
Michael Gann, US Kos
Gad Komanding Opisa,
Kapten Lee Boone, na ol
bikman bilong SI gav-

man bai stap long dis-
pela de.
Guadalkanal de bai

kamap long Fraide,
Ogas 7 we US Kaunsila
Ejensi bai go pas long
Guadalkanal Amerikan
Memorial.
US Ambasanda North

na Kolonel Gann bai tok-
tok long opim dispela
bung na bihain, Kapten
Boone bai toktok long
US Kos Gat Memorial
Sevis long Poin Yas
Klap.

Kapten Lee
Boone i stap
Komanding
Opisa bilong
US Kos Gad
Marin Sefti
Yunit.

“I kam long Pacific International Hospital Port Moresby”

Be part of the top-tier facility of your profession!!

Nurses, Midwives, and CHW welcome to apply
send your CV to donmary.pih@gmail.com and publicrelationspih@gmail.com or text 7155 8866

MRI LIFTS UP MEDICAL 
IMAGING IN PNG
Sometimes the extra lift that pow-
ers one into a gold medal perform-
ance could be that additional ounce
of confidence that says “I am fine; I
can do this.”  Imagine the differ-
ence if one was thinking “am I re-
ally OK?  Can my body take this?”

Dika Toua, Olympiansince
the 2000 Sydney Olympics, was
saved the angst of wondering if all the
years of competition had brought seri-
ous injury to her.  

Right before Easter 2015,
and prior to going to intensive training
in New Caledonia, Dika Toua under-
went an MRI at the new Pacific Inter-
national Hospital.  Of particular
concern was the condition of her liga-
ments around her knees, especially
on the Anterior Cruciate Ligament, or
ACL.  The MRI showed that there was
no ACL tear, and was a big relief to
Dika Toua and to PNG’s hopes for
weightlifting gold in the 2015 Pacific
Games. Knowing one is free of major
injury like ACL tear  gives the athlete
the focus to concentrate fully on the
training at hand.  As an aside, it is a
common misnomer for athletes to call
the condition “ACL.”  It should be
called an “ACL tear,” because “ACL”
alone is the term for the ligament itself,
or the body part. 

Dr. Alfonso Blanch, head of
the imaging department and specialist
for interventional neuro-radiology at
Pacific International Hospital, empha-
sized that “these structures in the
knee, like ligaments and tendons, can-
not be sufficiently imaged even with a
CT-Scan; only an MRI can be that de-
tailed.” 

In another case at PIH, a male in his
late 30s had an ACL tear in his left
knee.  Moreover, it was not just the
ACL but also his MCL (medial collat-
eral ligament) and his lateral collateral
ligament (LCL).  All these cannot be

seen clearly on a CT-Scan.  Actually,
all sports-related injuries that are not
fractures should go for a MRI. 

MRI stands for “Magnetic
Resonance Imaging.”  This is the first
and only MRI in the whole country.   It
is very effective in analysing soft tis-
sues like muscles, nerves, and any
mass growing inside. The MRI can de-
liver the highest possible resolution
images, using a very powerful magnet. 

The big difference the MRI
can deliver can be observed from no-
table examples at the Pacific Interna-
tional Hospital in the past 7 months.

Dr. Alfonso Blanch, who heads the de-
partment of radiology of the Pacific In-
ternational Hospital, noted that three
examples do stand out.

In one case, a male in his
early twenties had been complaining
of frequent headaches.  But aside
from that there were no other symp-
toms.  A MRI was taken of his brain
along with the use of a contrast mate-
rial (a “dye” or “ink”-like liquid is in-
jected intravenously into the patient to
help give different contrast enhance-
ments on the image produced).  Inside
the patient’s brain, there was a large

cystic mass.  Without
the benefit of an MRI,
this mass will never
turn-up on an X-ray.  On
a CT-Scan, which is
also available at PIH
with its new 64-slice CT-
Scan from Philips, a CT-
scan will  show the
presence of the mass,
but the MRI can further
characterize it according
to intensity changes and
arrive at more specific
diagnosis.   Using the
images only the MRI
can provide, the doctors
can have a better grasp
to determine what kind
of mass is growing and
where it is localized.  

In the event that
this young man with a
brain tumor will undergo
an operation, “the MRI
will give the surgeon a
much better idea on
how to approach the
tumor,” and no other
technology can provide
a better image for a sur-
geon to use, Dr. Blanch
stressed.

In another case, a
male in his 40s was seen on the MRI

to have a Nerve Sheath Tumor in his
cervical spinal cord, somewhere in his
neck area.  This patient had previously
undergone a CT-Scan Myelogram
which showed an extramedullary
mass.  But it is only the MRI which can
show the exact location and extent of
the mass, which, once again is very
important to the Neurosurgeon and
other doctors.  The mass in this case
was a benign mass…  

In the lead-up to the recent Pacific
Games, the PNG Olympic Committee
made an advance reservation for 10
MRI,which Pacific International Hospi-
tal offered at half-price as a service to
Team PNG.  All these 10 MRI were
used by athletes from different sports.
This helped coaches and trainers see
the exact condition of their athletes
and in fact ruled-out some for line-up
consideration, allowing Team PNG to
have a “healthier” line-up to compete
with the opposing teams.  

As PNG will soon be inspected by
FIFA officials in preparation for Under-
20 Women’s Soccer World Cup of
2016,  the MRI and other facilities at
the imaging Department of the new
PIH at 3-Mile hill Port Moresby stands
as a proud testament to Papua New
Guinea’s readiness to host such a
world-class team sport competition.

You may call 79988000 or text to
7155-8866 for more information.

A visibly relieved Dika Toua is all smiles with Dr. Alfonso Blanch of the Pacific Inter-
national Hospital, after Dr. Blanch gave an initial unofficial feedback that he does not
see any major tear in her ACL, back in late March 2015, prior to Dika Toua's trip to New
Caledonia for intensive training at the Oceania Center

Public service Announcement:
FREE SURGERIES FOR CLEFT LIP AND CLEFT PALATE WILL
BE HELD IN OCTOBER AT THE PACIFIC INTERNATIONAL
HOSPITAL COURTESY OF OPERATION OF HOPE DOCTORS
FROM THE U.S.A.  IF YOU HAVE A RELATIVE WITH CLEFT
LIP, PLEASE SEND PATIENT DETAILS EITHER BY FACE-
BOOK, LIKING FB PAGE “PIHkinini Smile” , OR EMAIL
publicrelationspih@gmail.com OR TEXT TO 7155-8866.  

OL wok painim aut long 
edukesen sistem– Kuman
PALAMENTRI Riferel Komiti
long Edukesen (PRCE) i stat
las yia bihain long ol tisa i
toktok long ol mani ol i no
kisim longpela taim o ol i
givim ol liklik mani na long-
pela taim long stretim ol en-
taitelmen bilong ol.
PRCE i karamapim dispela

wari bilong ol tisa long ol rijon
na ol: toktok wantaim ol tisa na
ol narapela stekholda, na
kamapim wanpela ripot i gat
13 rekomendesen i go long
Nesenel Dipatmen bilong
Edukesen (NDoE) na Tising
Sevis Komisin (TSC).
Minista bilong Edukesen,

Nick Kuman, i tokim Spika bi-
long Palamen, Theodore
Zurenuoc long taim ol i sidaun
long palamen olsem, “Ol ed-
ministresen na ol menesmen
sistem i lukautim ol apoinmen,
entaitelmen na bilong givim aut
salari i no bin wok gut.”
Mista Kuman i tok, “Olsem

Minista i go pas mi amamas
long Nesenel Dipatmen bilong
Edukesen (NDoE) na Tising
Sevis Komisin (TSC) long
bekim wok painim aut bilong
PRCE.”
Em i tok olsem TSC i gat

48,000 tisa long PNG we i
bikpela pablik sekta emploiya

stret. Tuisen Fri Fi (TFF) i
lukim bikpela namba bilong ol
tisa long 2011 i kam, na namba
bai go bikpela yet long 2030.
Em i tok ol rekomendesen

bilong PRCE i kamap long
taim stret bilong senisim ol
straksa na mekim gut edmin-
istresen long NDoE na TSC.
“Wok bilong ol tisa i no moa

rot bilong givim infomesen na
save. Em i bilong givim ol
sumatin ol rot bilong painim,
skelim na yusim ol infomesen
gut, long wanem ol sumatin i
ken kamapim ol strongpela
tingting, long stretim ol hevi na
wok bung wantaim long
kamapim gutpela sindaun long
sosaiti na ikonomi,” Minista
Kuman i tok.
Minista Kuman i tokaut

rekomendesen 13 bilong
PRCE long ol hevi insait long
dispela wok painim bilong ripot
i go long Spika.
Long karim aut ol riviu bilong

edukesen ekt na tising ekt
wantaim lukluk long senisim ol
wok na risposibiliti bai tupela
atoriti i ken kisim hevi long ol
wok bilong tupela yet. 
Ol bai mekim gut salari na

alawens bilong ol tisa long
grisim ol tisa gat bikpela save
long ol trening institusen, luk-

luk gen long ol alauwens bi-
long ol rurel o bus hap na
kamapim wanpela gutpela
awat sitem long grisim planti
tisa long kisim posisen long
rurel o bus ples long givim
kwalati edukesen long olgeta.
Sampela moa wok painim

aut em long mekim gut ol salari
bilong ol tisa na edministresen
alawens long ol provins na
kamapim wanpela salari long
wok na ALESCO pei sistem
long wok long olgeta provins,
kamapim wanpela rejistresen
bilong ol tisa, laisens na bod
bilong edmisen o kamap tisa
bai lukautim ol tisa long wok
gut.
Mista Kuman i tok moa

olsem, ol bai kamapim Tising
Sevis Komisin opis long olgeta
provins long luk save long ol
apoinmen na indastriel wari bi-
long ol tisa, mekim gut na
kamapim beslain databes bi-
long olgeta tisa long kantri, luk-
save long visen 2050.
PNG i mas gat ol tisa i kisim

gutpela trening, ol profesenel
tisa bai soim rot long ol neks
jeneresen long kamap global
sitisen, na gat sosal risponsi-
biliti long wanem PNG i ken
stap insait long top 50 kantri.

James G. Kila i raitim

DISPELA 7-pela sumatin bilong
Bogadjim praimeri skul long Astro-
labe Be long Raikos distrik long
Madang provins i pilim hat stret na
wokabaut i go kolim skin long
Yowor riva i stap. 
Ol i tok nau em taim bilong bikpela
san long eria bilong ol na ples tu i
hat tru na long san olsem na ol i
save amamas long go waswas
long Yowor riva. Dispela bikpela
Yowor riva em i stap long rot i go
olsem long Bugati na i go olgeta

long Saidor stesin, tasol long taim
bilong ren bikpela wara i save tait
na givim hevi long ol trak long
katim i go long hapsait. Wok i
kamap long sanapim bris antap
long Yowor we Memba bilong
Raikos, James Gau i toktok na
wok i kamap tasol dispela i kisim
longpela taim tru na planti lain i no
save wanem as tru na wok i no
pinis yet. Planti ol lain long ol viles
long Astrolabe Be i wok long askim
wanem taim tru dispela nupela bris
wanpela kampani bilong Korea i
wok long en bai pinis.

Ol sumatin kolim
skin long Yowor

AIR Niugini i kisim 14 Kedet
AIR Niugini i kisim 14 eialain kedet long
wok wantaim na 7-pela em ol meri i
joinim long las mun, aninit long Ealain
Menesemen Greduet Skim na ol i stap
wantaim ANG Operesen Divisen.
Ol i pinisim skul long wan wan hap bi-

long wok na tu, ol i stap long wan wan yu-
nivesiti olsem kantri i salim ol i go long
stadi.
Sif Ekekyutiv Opisa bilong Air Niugini,

Simon Foo, i tok, “Dispela em i driman bi-
long ealain long redim namba wan ea
sevis insait long rijon, na nau mipela i
kisim ol yangpela wokman wantaim

bikpela save na strong i soim olsem
mipela i makim stretpela rot.” 
“Air Niugini i wok long senis na kamap

gutpela na mipela i amamas long kisim ol
wan wan wokman husat i ken wok wan-
taim salens na toktok gut wantaim ol kas-
toma.”
Ol dispela 14 lain i bin go insait long

ANG Operesen Divison we ol i pinisim In-
tensiv Indaksen Program na nau ol go
het na wok.
“Planti kandidet i raitim pas i kam tasol

insait long sampela bikpela lain bilong
makim, 14 tasol i winim spes,” Foo i tok.

OL PIPEL bilong Baliau
long Manam ailan I no
amamas long slek pasin
bilong Madang provinsal
gavman na edministresen
long givim helpim long ol
bihain long maunten I paia
gen long las wik Fraide.
Em klostu wanpela wik

nau bihain long Manam I
paia na pairap na tromoi
graun na ston na givim
hevi, tasol nogat wanpela
helpim ol pipel I kisim long
Madang provinsal gavman
na edministresen.
Wanpela mausman bi-

long ol Baliau pipel, John
Sukua I tokaut olsem ol
pipel I kisim hevi nau long
sait long wara na tu ol I
prêt bikos dispela maunten
paia I ken bagarapim ol
haus ol I wokim na ol ara-
pela.
Ol Baliau pipel na ol ara-

pela viles long Manam I
muv long ol kea senta long
Bogia na go bek long ailan

bikos ol I no pilim amamas
long stap long bikples long
Bogia.
Sukua I tok olsem long

las wiken bihain tasol long
maunten paia, sampela
opisa bilong provinsal dis-
asta opis I go karimaut
wok painimaut. Tasol bi-
hain long dispela nogat
wanpela helpim I go long
ol pipel long Manam ailan.
Ripot I kamap long midia

tu olsem ol lain long
Madang disasta opis I wok
painim mani na risoses
long helpim ol manmeri
long Manam ailan.
Wanpela miting we I

sapos long kamap long
Tunde long Madang long
painim rot long helpim ol
Manam pipel I no bin
kamap bikos ol lain long
provinsal edministresen I
no bin kamap.
Madang provinsal dis-

asta dairekta, Rudolf Mon-
galee I bin stap long miting

tasol ol arapela lain I no
bin kamap. Nau yet ripot I
tok kwik-taim helpim olsem
K200,000 I mas redi hariap
long helpim ol manmeri
long sait long wara na
kaikai.
Planti ol lain Manam

pipel I no amamas na
autim bel wari bilong ol
olsem Memba bilong
Bogia, John Hickey na Ga-
vana bilong Madang, Jim
Kas I stap we tru na I no
hariap long givim helpim I
go long ol.
Sukua I tok hevi bilong

Manam pipel em Nesenel
Gavman I save pinis long
en, tasol watpo Nesenel
Disasta na Imejensi Se-
vises (NDES)  I no hariap
long helpim ol.
Arapela ripot long

Manam I tok tu olsem tu-
pela pikinini I kisim
bagarap long bodi bilong ol
bihain long ston maunten
paia I tromoi na paitim ol.

Madang gavman slek tru long
helpim Manam pipel  - Sukua

Gavana Jenerel i go long
50 Aniveseri bilong 
Cook Ailan
GAVANA Jenerel bilong Papua
Niugini Gren Sif Sir Michael
Ogio i go long Cook Ailan long
stap insait long 50 aniveseri
bilong ol long 4 Ogas, long
dispela yia.
Sir Michael na Ledi Ogio bai

makim PNG long wanpela wik
Konstitusen De selebresen long
Cook Ailan stat long 1 Ogus,
2015. 
Cook Ailan i bin stap aninit

long Nu Silan, na em i lukautim
em yet long 1965, tasol em i stap
aninit yet long Nu Silan. Dispela
self gavaning stet bilong Cook
Ailan, Niue, Tokelau na Ross
Dipendensi i kam aninit long Nu
Silan. Em bai go het long lukim
Cook Ailan foren rilesen na
difens.
Cook Ailan i gat ol konstitusen

bilong ol yet na gavman bilong
en i gat wanpela i makim Kwin,
Haus bilong Ariki (wanpela hap
bilong palamen wantaim ol bik-
man), ekseketiv gavman (praim
minista wantaim ol kebinet min-
ista) na wanpela palamen.
Ol i save kolim ol pipel long

Cook Ailan olsem ol trupela Po-
linesien na ol bikpela man bilong
raun long solwara. 

Ol Spenis eksplora i bin
painim dispela ailan long 1595
na namel long 1773 na 1779,
Kepten James Cook i bin lukim
na krungutim planti ailan, em i no
bin lukim Rarotonga, nau kapitol
bilong Cook ailan.
Tasol, ol sampela Rusia i bin

kolim dispela ailain Cook Ailan
long givim biknem long Kepten
James Cook long eli 1800.
Cook Ailan i gat 15 ailan i stap

namel long Saut Pasifik namel
long Kingdom bilong Tonga na
Sosaiti Ailan.
Gavana Jenerel bai kam bek

long namel bilong mun Ogas.
Spika bilong palamen, Theodore
Zurenuouc bai go het long wok
olsem ekting Gavana Jenerel
taim em i no stap.

GAVANA Jenerel Gren Sif Sir
Michael Ogio .

Sempion mama long wokim tapiok na banana kek
James G. Kila i raitim

WANPELA mama long
ples Lalok namba 4 long
Astrolabe Be lokal level
gavma neria long Raikos
distrik, Madang provins
em sempion meri stret
long wokim tapiok na ba-
nana kek.
Nem bilong dispel meri

em Siliu Raymond. Ples tru
bilong em long Yanglam,
tasol em i marit i go olsem
long Lalok na i gat 7-pela
pikinini.
Planti taim dispela

mama i save bringim ol
tapiok na banana kek em i
kukim long ples i go salim
long Madang taun maket
na tu long Balasiko, 4 Mail
na Mildas maket. Ol kas-
toma bilong em i save
amamas long kek em i
wokim bikos i gat naispela
teist.
Lalok viles em i stap

long Bugati eria, na em
naispela ples tru bilong
planti kaikai na kumu, na
planti taim fres kaikai na
kumu bilong dispel eria i
save saplaim ol manmeri
long Madang taun.
Siliu i stori olsem em i

save baim K8 long PMV
long go long taun long
salim tapiok na banana
kek bilong em. No gat

planti PMV tumas save ran
i go olsem long Lalok na ol
arapela ples long hap. Tu-
pela bikpela pes PMV trak
we i save ran i go kam long
hap em Lady Wass na
Basis Wass.
Lalok em ples bilong

wanpela biknem Madang
music grup ol i kolim“Wass
Kadoi,” na dispela grup i
gat stail long kirapim skin
bilong planti yangpela long
PNG.
Las wikdispela mama

Siliu Raymond i wokim
naispela tapiok kek long
sospen na stailim gut stret
na sevim long ol opisa bi-
long Ramu NiCo Komyuniti
Afes (CA) dipatmen husat
i go wok long Lalok namba
4 viles long wokim nupela
kakao neseri.
Ol Ramu NiCo wok lain i

amamas tru long teist bi-
long tapiok kek Siliu Ray-
mond i wokim.
Fil ekstensen opisa bi-

long Ramu NiCo, Samuel
Masawa i laikim tru teist bi-

long tapiok na banana kek
Siliu i wokim. Olsem na em
i tok ating sampela taim bi-
hain em bai redim rot bi-
long mama ya long go long
Igiruwe wod 17 long Usino
LLG long givim trening
long ol mama long wokim
tapiok na banana kek.
“Tru tumas, tapiok na

banana kek bilong mama
ya strongim bel bilong mi
long taim mipela wokim
kakao neseri long Lalok
namba 4,” Masawa i tok.

Mama Siliu Raymond i sevim wanpela tapiok kek long Ramu NiCo egrikalsa fil opisa
Samuel Masawa long ples Lalok namba 4. Poto: James G. Kila

Wok bung long kamapim Mets teksbuk
DIPATMEN bilong Edukesen long
Papua Niugini wantaim Gakko Tosha
Kampani Limitet i senisim ol tingting
na ol planti toktok long kamapim Kop-
resen Projek bilong KoPablisim ol
Matemetiks Teksbuk.
Dispela projek bai kamap wantaim wok

bung namel long Dipatmen bilong Eduke-
sen na Gakko Tosha.
Dokta Kombra i amamas na tok tenkyu

long sapot bilong gavman bilong Japan na
ol pipel bilong en. 

Em i tok wantaim nupela Stended Bes
Edukesen na fri edukesen polisi, ol pikinini
na tisa long olgeta hap long PNG i nidim
ol skul samting long mekim gut long tis na
lainim nupela samting.
Em i tok moa olsem dispela helpim em

bikpela samting stret long helpim ol long
bihain taim tu.
Long wankain taim, Norio Nakajima bi-

long Gakko Tosha Kampani, i tok ol pipel
long Japan i amamas long helpim ol tisa
na sumatin long PNG long mekim save

olsem kwalati bilong edukesen i kamap
gut long gutpela bilong yumi olgeta nau na
long bihain taim tu.
Tupela pati i bin wokim laspela bung

long kamapim dispela projek, na wanbel
long stat redi long projek long 29 Julai. 
Ol i sainim dispela Memorandam ov An-

dastending (MOU) long 30 Julai long dis-
pela yia. Dispela MOU i gat ol toktok long
join prodaksen bilong menuel bilong ol
tisa, teksbuk bilong ol sumatin na ol
Metemetiks wokbuk bilong ol sumatin.

Seketeri bilong Edukesen, Dokta Uke Kombra wantaim
Mista Nakajima i sekan bihain long tupela sainim MOU.

Nupela ripot
bilong NRI i

kam aut
Esther Bralyn Wani i raitim

NESENEL Risets Intitut (NRI) i lonsim nupela ripot
wantaim het tok “2007 Yunivesel Besik  Edukesen
(UBE) Provinsel na ol Distrik Profail”.
Long dispela opening, Dokta Uke Kombra em Ne-

senel Seketeri bilong Edukesen i tok NRI wantaim Di-
patmen bilong Edukesen i bin marit longpela taim na
tupela i no save brukim marit long dispela pren. 
Em i tok tupela i bin wok wantaim long planti projek,

long gutpela bilong kantri na long gutpela bilong ol
pikinini. 
Em i tok ol i tingting long strongim dispela pren long

bihain taim tu.
“Long dispela projek NRI i karim aut, mipela laik tok

tenkyu long olpela dairekta, nupela dairekta na ol
wokman long kamapim dispela kwalati intavensen
long soim wanem hap mipela bai mekim ol senis long
kantri,” Dokta Kombra i tok.
Dokta Kombra i tok olsem Dipatmen bilong Eduke-

sen i no gat bes lain data long wanem dispela projek
bai givim ol wanpela bes lain data long luksave long
wanem hap ol i stap na long wanem hap ol i ken stat.
Em i tok dispela bes lain data em wanpela salens ol i
save lukim.
Em i tok namba tu bikpela poin em long lukim trutru

risal, ol memba o ol narapela bikman i laik lukim risal
o pinis bilong wok. Long wanem gavman i putim
bikpela mani long sait bilong Edukesen, long lukim
bes lain, risal na wanem hap i gat spes long wok long
en.
Em i tok namba tri poin bilong em olsem sampela

ol risets ol i save mekim em antap long ol tingting,
tasol mipela laik mekim ol stadi antap long ol evidens
na mi bilip olsem dispela stadi ol i karim au tem antap
long evidens. Em i tok dispela bai pulmapim ol gep o
spes long mekim ol polisi proses.
Long dispela opening, Minista bilong Edukesen,

Nick Kuman i no bin stap insait bikos em ol memba i
bin sindaun long palamen long wankain taim. Tasol,
Ekting Edukesen Seketeri, Dokta Kombra i bin makim
em go lo dispela bung. Olpela Dairekta bilong NRI,
Dokta Thomas Webster tu wantaim ol narapela bik-
man na meri i bin kam.

PNG helt sevis kamapim nupela stori 
Frieda Sila Kana i raitim

PAPUA Niugini helt sevis i
kamap strong moa wantaim
wanpela moa speselis dokta bi-
long katim na stretim lewa i go
ovasis long kisim save na pepa
bilong wok olsem dokta bilong
katim bros na lewa.
Nau yet i gat tupela speselis

dokta bilong katim lewa na stretim
husat i save wok long Pot Mosbi
Jeneral Haus sik, em Sif Kadiotore-
sik Sejen Dokta Noah Tapaua na
narapela em Dokta David Lunn.
Tasol nau Dokta Tapaua i amamas
tru long sapotim aplikesen bilong
wanpela meri dokta husat i kisim
Masta Digri bilong em long Jeneral
Sejeri long yia i go pinis, Dokta
Elizabeth Alok long go stadi moa
long Singapore Hat Senta. 
Minista bilong Spots na 2015

Pasifik Gems na Petron bilong Op-
eresen Open Hat i bin tokaut long
las wik Fraide olsem Operesen
Open Hat bai kamapim sponsa bi-
long Dokta Alok long go kisim moa
speselis kwalifikesen long wanpela
top hat trening haus sik long Singa-
pore. 
Mista Tkatchenko Memba bilong

Pot Mosbi Saut, na Minista bilong
Spots, Justin Tkatchenko, long po-
sisen bilong em olsem Patron bi-
long Operesen Open Hat i bin gat
bikpela amamas long las wik long
tok save olsem OOH bai sponsa

long wanpela meri dokta bilong
PNG yet long go skul moa long
kamap wanpela kwalifaid Heart
Surgeon.
Wantaim dispela tok save long ol

midia, em i mekim dispela meri
olsem namba wan Papua Niugini

meri long kisim dispela kain wok na
tu namel long ol lokal Cardiac Sur-
geon em i bringim namba bilong ol
i go antap. 
I gat 4-pela meri nau husat i

kisim skul long wok olsem general
surgeon olsem dokta i gat save

long katim man long wanem kain
sik long bodi. 
Dokta Elizabeth Alok, wanpela

yangpela dokta meri bilong
Madang husat i bin statim skul bi-
long em long kisim Basela long
Jeneral Sejen long 2004 na long

pinis bilong las yia em i pinisim na
nau em i save helpim Sif Hat
Sejen, Dokta Noah Tapaua long
wok bilong opim hat operesen long
Pot Mosbi Jeneral Haus sik. 
Dokta Alok i bin kirap no gut na i

amamas long taim em i harim tok
save olsem Minista i tokaut long
sponsa bilong em long go skul.
Dokta Noah Tapaua i tok dispela

em i wanpela gutpela stori bilong
Papua Niugini sikman na sikmeri
na ol dokta long lukim moa nesenel
dokta i kisim trening long mekim
wok hia long kantri yet. Dokta Noah
i bin toktok long nius lain las wik bi-
hain long tim bilong em i bin lukim
pinis 25 siklain husat i bin kisim
klos hat sejeri long Pot Mosbi Jen-
eral Haus sik aininit long program
bilong Operesen Open Hat.
Dokta Alok i tok, wanem samting

i mekim em long kamap long dis-
pela mak em long gutpela toktok
papa bilong i save givim em long
skul strong na mekim gutpela wok
long bihain taim. 
“Dadi bilong mi i save tokim mi

olsem, wanem samting ol pikinini i
mekim, em ol pikinini meri tu inap
long mekim. Olsem na mi bihainim
laik bilong mi long kamap dokta bi-
long katim lewa long taim mi stap
long gret 4 yet. Nau em mi laik tok
long olgeta pikinini man na meri
olsem, tingting strong na wok
strong na yu ken mekim samting. I
no gat samting em i hat,” Dokta
Elizabeth Alok.

R-L,  Dokta Elizabeth Alok – Jeneral Sejen (PMGH) na Dokta Noah Tapaua – Sif Kadiotoresik Sejen i toktok
long ol nius ripota bihain long ol i katim na pasim lewa na bros bilong namba 25 sik man long las wik. 

U.S i luksave long ol meri long Bogenvil
WIMEN, Pis na Sekyuriti Teknikel
Woking Grup bilong Atonomos
Rijon bilong Bogenvil (ARB) i
bung long skelim ol rot long
winim ol objektiv bilong Nesenel
Eksen Plen long Wimen, Pis na
Sekyuriti (NAP-WPS). 

Dispela wok grup i kisim sapot
long Yunaitet Stet Ejensi bilong In-
tanesenel Divelopmen (USAID) in-
sait long $1.5 milien, tupela yia
Wimen Pis Bilding Inisitiv (WPBI) i
kamap long wok bung wantaim
Kauntapat Intanesenel.

USAID Rijinol Pasifik Dairekta,
Richard Edwards i tok, “Yunaitet
Stet i save strong long sapotim ol
meri long kamap gutpela meri bi-
long kamapim bel isi pasin, ol
komyuniti lida, na sempion bilong
sivil na human rait.” 

“Mipela i amamas long wok wan-
taim ol, ARB gavman, ol sivil sosaiti
ogenaisesen, na ol narapela divel-
opmen patna long mekim gut ol

sans bai kamap bihain long
kamapim bel isi, sekyuriti, divelop-
men long Bogenvil,” Mista Edwards
i tok.

Long ol mani ol i kisim long 6-
pela senis, ol lokal ogenaisesen
meri i go pas, ol gutpela wok i
kamap long ol hap bilong stopim
famili na seksuel vailens awenes;
helt bilong kru na trauma kaunsel-
ing; awenes long human raits,
givim strong long ol meri, na planti
meri i stap insait olsem lida long
gavman, bisnis na ol sosal sekta.

WPBI projek i sapotim ol bikpela
samting olsem trenim na helpim
long sapotim ol komyuniti ol helt
woklain long kru helt riferel na trit-
men, redio programing long rait bi-
long ol meri na ol jenda isu i
bagarapim Bogenvil, ol awenes bi-
long stopim vailens na trening bi-
long ol man, meri, yut na ol
komyuniti lida, na ol bisnis divelop-
men trening bilong ol meri.

Ol memba bilong Teknikel Woking Grup long Buka.

Ol meri i gat planti rot long mekim mani
Esther Bralyn Wani i raitim…
PLANTI ol meri long siti i lukim
laip long siti i hat stret na long
helpim ol man, ol i kamap wan-
taim kainkain rot long painim
mani long sapotim famili bilong ol
long Pot Mosbi.

Ol meri i gat gutpela tingting na
ol i save hatwok long sidaun long
ol maket long traipela san na
maket bai gat kaikai long avinun,
mani bilong famili, bas fe na lans
mani bilong ol pikinini long skul.

Rose Don bilong Nipa, Sauten
Hailans Provins i bin kam long
Mosbi na i stap. Em i marit long
ples bilong em na tupela man bi-
long em i save stap long 8 Mail
long Nipa Blok. 

Rose em wanpela bilong ol
mama i save sapotim man bilong
em long maketim ol paksoi o sai-
nis kebis, taim man bilong em i
save wok long Doa plantesen
long Hititano Haiwe long Sentrel
provins.

“Mipela i save planim ol dispela
sainis kebis long sisen o taim bi-
long em long namba wan mun
(Januari) mipela save digim
graun na long 2 mun (Februeri)
mipela i save putim wara long
graun na bihain kisim ol bebi
kumu long neseri na planim,”
Rose i tok.

Em i tok em i save kisim olsem
tripela mun long gro. Em i tok ol i

save planim long sisen tasol
bikos sapos no gat, ol i no inap
gro gut o binatang bai kaikai ol.

“Taim sisen bilong em i pinis, mi
save lukautim kakaruk,” em i tok.

Ol i yusim planti mani long
planim dispela kumu tu na i gat
bikpela hatwok. Ol i save baim
fetelaisa o marasin bai kumu i gro
gut, hos bilong pulim wara na
baim ol man long helpim na digim

baret na baim ol kar long karim i
go long maket.

Em i tok ol i save salim bek
kebis long K40 na K50 sapos
planti lain i salim tu, tasol ol save
salim long K70 sapos no gat resis
long maket.

Ol save salim long ol blek
maket meri o ol meri i save baim
beg na go salim long lus gen long
ol kastoma.

Rose i salim ol bek bilong sainis kebis long K40 long Godons maket long Pot
Mosbi.

Wanpela meri i salim ol K2 bek em i katim na samapim long get bilong
Gordons maket we bai i mekim isi long ol pipel husat no gat samting
long karim ol kaikai.

Milen Be i gat gutpela namba bilong ol meri long skul
Esther Bralyn Wani i raitim

LONG dispela nupela ripot bilong
Nesenel Risets Institut (NRI) i soim
olsem ol planti skul long ol distrik in-
sait long provins i no gat wankain
namba bilong ol pikinini meri insait
long ol skul.

Alotau na Esa’ala i kam namba
wan ples wantaim 60.2 na 50.3
pesen bilong ol meri long skul. 

Ol distrik i stap long top 5 em,
Kendrien/Glosta distrik long Wes Nu
Briten provins (WNBP) wantaim 49
pesen, Not Bogenvil long Atonomas
Rijon bilong Bogenvil (AROB) wan-
taim 48.9 pesen, Kavieng distrik long

Nu Ailan provins wantaim 48.8
pesen.

Long dispela ol distrik we i no gat
planti meri insait long skul em,
Menyamya distrik long Morobe
provins wantaim 25 pesen, Kompiam
Ambum distrik long Enga provins
wantaim 27.5 pesen, Rigo distrik
long Sentrel provins wantaim  33
pesen, Kerowagi distrik long Simbu
provins wantaim 34 pesen na Kundi-
awa distrik wantaim 36 pesen long
Simbu provins.

Dispela i soim olsem planti ol skul
long Hailans i no gat yet gutpela
namba bilong ol meri long skul. 

Ol pipel i holim strong yet ol pasin
tumbuna we ol man bai lukautim na

bosim ples na stap long wanem, ol
tasol i wok long kisim edukesen.

Insait long dispela “2007 Yunivesel
Besik Edukesen (UBE) Provinsel na
Distrik Profail” ol i tok i gat bikpela nid
long mekim eksen long olgeta level
long pasim dispela spes namel long
ol meri. Ol i tok dispela ripot data i
soim bikpela spes long jenda ikwalati
long olgeta distrik. Ol i tok olgeta
meri mas gat sans long kisim kwalati
besik edukesen.

Long wankain taim, Seketeri bi-
long Edukesen, Dokta Uke Kombra,
i tok amamas long NRI long kamap
wantaim dispela ripot long wanem
em bai helpim ol long luksave long
wanem hap ol i ken mekim senis
long en.

Ol sumatin meri i ken kamap lida insait long skul na bihain taim long kantri
tu. Ol sumatin lida wantaim tisa sidaun fran.

EM i wanpela saveman o speselis bilong sik
kensa.
Nem bilong em Dokta Mark. Em i save helpim

planti manmeri i gat sik kensa.
Wanpela de, em i mas go givim skul long wan-

pela semina bilong sik kensa. 
Em i kalap long balus tasol i no longpela taim

hevi i kamap long ensin bilong balus. 
Pailot i wokim wanpela imejensi pundaun long

wanpela ples balus i stap klostu.
Dokta Mak i laik go hariap olsem na em i  askim

sapos i gat narapela balus i go long siti em i go
long en. 
Meri long kaunta i tok planti balus bai go, tasol

olgeta i pulap pinis.
Wanpela balus i gat sia i stap yet, tasol em bai

ran long 10-pela aua bihain. Mak i tok, nogat.
Em i mas go kamap long 12 klok. Bikos em i

givim skul long 12.30pm. Meri long kaunta i askim
Dokta Mark olsem em i ken rentim wanpela ka na
draiv i go. Taim bilong draiv em i tri na hap aua
tasol.
Dokta Mark i les long draiv long longwe rot. 
Em i no laik misim taim bilong semina. Olsem

na em i tok orait na rentim wanpela kar.
Bihain long wanpela aua, em i bungim bikpela

ren na strongpela win tru. 
Bikpela ren i pasim ai bilong em long luluk gut

long rot.
Tasol em i no laik kisim malolo na wet inap long

ren i pinis. Em i draiv i go yet inap em i abrusim
kona we em i mas tanim i go long dispela siti. 
Hangre i kilim em. Em i draiv na painim haus

bilong kaikai. Tasol i no gat wanpela haus bilong
man o haus kaikai i stap arere long rot.
Bihain em i lukim wanpela haus. Em i go long

dua. 
Wanpela mama i opim dua na larim em i go in-

sait na dringim kopi. Bihain mama i askim em
long prea wantaim.Em i belo taim bilong prea.
Tasol Dokta Mark i lap na i tok; “Mama, mi no

bilip long prea ya. Mi bilip long strong bilong mi
long mekim wok tasol. Yu go het long prea.”
Mama i brukim skru na wokim prea arere long

bet bilong em. 
Dokta Mark i amamas wantaim kopi bilong em. 
Wan wan taim em i lukluk i go long mama i

wokim prea. Em i lukim wanpela pikinini i slip
antap long bet. 
Dokta Mark stat long tingting planti. I luk olsem

pikinini i no orait.
Taim mama i prea pinis, Dokta Mark i kamap

klostu na i tok: “Mom, mi lukim yu prea na wan
wan taim yu tasim pikinini long bet. I gat sampela
samting i rong long dispela pikinini a?”
Mama i tok: “Pikinini bilong mi i gat sik kensa.

Mi go long planti haus sik na ol dokta i tok, dispela
kain kensa i gat wanpela dokta tasol inap long
helpim. Nem bilong em Dokta Mark. Tasol mi
rabis meri i no gat mani i go long siti bilong Dokta
Mark. Olsem na olgeta de mi wokim prea tasol
bai God inap long bekim prea bilong mi long
oraitim dispela pikinini.”
Taim Dokta Mark i harim dispela em i paitim

bros bilong em na i tok; ”Preisim God.  Tude God
i bekim prea bilong yu.”

Mama i askim: “Yu tok wanem?” 
Dokta Mark i tok: “Mama, mi yet Dokta Mark.

Mi laik go givim skul long wanpela semina long
narapela siti. Tasol balus i bagarap na mipela
pundaun long wanpela ples balus. No gat balus i
go long dispela siti olsem na mi rentim wanpela
kar. Na long rot bikpela ren na win na mi no lukim
rot. I luk olsem mi abrusim rot i go long dispela
siti. Mi hangre na painim haus kaikai. Mi bilip
olsem olgeta samting ya God i wokim na em i
bringim mi kamap long hia long helpim pikinini bi-
long yu.”
Tru tumas. God i bekim prea bilong yumi long

wei bilong em yet.

God i bekim prea
Paulus Tali i raitim

NAZARET Peris insait long
Tarabo seket long Okapa
LLG distrik, Isten Hailans
provins i bin selebretim
namba 23 aniveseri long
Sande Skul ministri bilong
em.
Tarabo seket i gat moa long

18-pela kongrigesen long en.
Ol sios delegesen olsem

Evanjelisim Dipatmen Seketeri
Reveren Elymas Bakung wan-
taim Pasto Ofo Olio na Evan-
jelis Ray Unah, Sios protokol
opisa, Roy Miringke na  sios
midia i bin kamap long wit-
nesim Sande skul minstri
namba 23 aniveseri.
Selebresen i bin kamap long

Awande Kongrigsen klostu
long Okapa stesin wantaim
het tok bilong namba 23
aniveseri, “Stop na Tingting”.
Ol kar long ples i bin baim

K10 PMV fea na kam long
Kainantu na Awande long
Goroka, Isten Hailans long wit-
nesim na sapotim program bi-
long ol Sande Skul pikinini.
Reveren Bakung i bin Ges

spika na em i bin makim het
opis.
Em i bin tokim ol liklik ol

pikinini olsem pasin bilong wok
bung na givim bel namel long
ol tisa bilong ol na papa mama
na pasto i wok long kamap gut
insait long ol peris. 
Long wankain taim, em i bin

tok amamas long gutpela
singsing welkam ol i bin givim
i go long ol bikman husat i
kamap long selebresen. 
Em i bin salensim ol Sande

Skul pikinini i bin kamap long
selebretim namba 23 long
wokabaut bihainim laik bilong
Bikpela harim tok bilong papa-
mama na tisa bilong ol. 
Na tu, long mekim skul wok

bilong ol bikos taim ol i bi-
hainim ol dispela tok stia, ol
bai yu lukim moa blesing long
laip na wokabut bilong ol.
Reveren Bakung i bin tok

long komitmen na taim bilong
ol i go long God, ol bai lukim
moa senis long ol yet, famili na
komuniti yu ol i stap long em. 
“Oltaim long laip bilong yu-

pela, bai yupela i mas tingim
prea bikos em i bikpela samt-
ing insait  long laip bilong yumi
wan wan long nau na long bi-
hain taim,” Reveren Bakung i
tok.
Reveren Elymas em Evan-

jelisim Seketeri tok het tok bi-
long namba 23 aniveseri i laik
bringim ol wan wan Kristen
long ol wokabut ol i mekim.
Na sapos em i no stret nau,

em i taim bilong kam bek gen,
stop na lukluk long wanem
gen bai nupela wokabaut ol
inap bihainim  na senisim gen
laip long kam bek long Kraist
em Bikpela.
Na prea tasol em i ki o

bikpela samting long laip bi-

long wan wan man na meri.
Pasto Ofo Olio i bin givim

baibel stadi bihainim het tok
na tokim ol pikinini long kamap
olsem piksa bilong God.
“Yumi mas kamap gutpela

piksa long laip bilong yumi yet.
Nau yumi selebretim namba
23 aniveseri,  em i no isi rot.
Maski yumi bungim ol kain
kain hevi na pen, yu kam long
God na em bai luksave long
laip bilong yumi wan wan,”
Pasto Ofo i bin tok.
Em i bin tok moa olsem laip

bilong yumi wantaim Kraist em
i bikpela samting. 
Em i bin tok sapos yumi i no

givim yumi yet na yumi no
kamap ol trupela Kristen bikos
laip bilong yumi i no pas wan-
taim bikpela Jisas, yumi mas
senisim gen na wokabut stret
olsem trupela Kristen.
Insait long program tu, ol

pikinini i kam long wan wan
kongrigesen long wokim ol
drama na pilai. Long wankain
taim wanpela yangpela bisins
man long Awande yet i bin

baim ol musik instramen na
dediketim i go long sapotim
wok ministri bilong sios. 
Em i gat tupela PMV kar na

sapotim sios. 
Em i tok olsem long laip bi-

long em, em i lukim blesing bi-
long God na em amamas long
aniveseri i kamap long ples bi-
long em Awande.
Ol famili long Awande na

Nazareth Peris long Lae tu i
bin givim mani na ol gaden
kaikai long sapotim ol wokman
bilong sios na ol Sande skul
lain.
Ol famili long Lae tu i bin

givim ofa long sapotim ministri
bilong Sande skul i ken ran gut
insait long peris. 
Planti papa mama i bin

tokim Reveren Bakung olsem
ol i no wari tumas long seket ol
i kam long en, tasol ol i kam
bung wantaim long tenkyu
olsem Bikpela Jisas i stap na
helpim ol long sapotim Sande
Skul ministri i kamap nau long
23 krismas.

Tarabo seket selebretim anivesari 
…sanap long strong bilong em

Tupela Sande skul pikinini bilong Sen Kelamo Peris i kisim ol delegesen i go long sios.
Poto: Paulus Tali

Petron Mitio i givim ol Sande Skul buk
Paulus Tali i raitim

MOA long 1,500 Kristen man-
meri i bin kamap long ELC
Nazareth Luteran Peris insait
longTarabo Seket Isten
Hailans long namba 23
anivesari na amamasim l wok-
abut long ol Sande  skul
pikinini bilong ol.
Maski ol kongrigesen i stap

longwe, tasol pasin na wanbel
bilong ol wokman olsem Pasto
Phillip Jonex na ol peris ek-
seketiv, ol tisa na papamama i
save kamapim wanbel bilong
wok bung wantaim.
Aniveseri amamas i bin

kamap long Awande i soim tru
mak na hatwok  bilong liklik
peris em i sanap long strong
bilong em yet na laik bringim
lait bilong Gutnius.  
Long hatwok  na ol Kristen

bilip, ol manmeri i sapotim  ran
long de bilong ol pikinini i
kamap long mak bilong em.
Pasin bilong wanbel na

givim tingting wantaim  kaikai
bilong wok em i save kamap
gut long lukluk na bringim gut-

pela bilong ol manmeri long
sapotim aniveseri. 
Dumpu Luteran long Ramu i

bin stap insait long ol singsing
na pilai drama. 
Tripela pesman long EL-

CPNG het opis em Pasto
Yasam Aiwara na  Seplin bi-
long Yunitek, Mark Anau na
sios niusman, Paulus Tali i bin
stap wantaim. 
Petron Mitio Ricky i bin givim

Sande Skul buk long Pasto bi-
long peris, Phillip Jonex wan-
taim ol peris lida.
Mista Mitio i bin tokim ol

manmeri i bung olsem, “Mi
olsem petron i kamap long
lukim aniveseri na amamas i
kisim mi gut tru long lukim yu-
pela ol pikinini i kam long 18-
pela kongrigsen na kamap
wantaim ol kala kala bilas yu-
nipom bilong yupela. 
Dispela selebresen namba

23 i wanpela bikpela luksave
long ai bilong ol Kristen bilip
manmeri long seket na ol ara-
pela sios manmeri long
Okapa,” Mista Mitio i bin tok.
Ol lain long Okapa gavman

stesen, ol pablik sevan tu i bin
kamap amamas na soim sapot
bilong gavman na sios we i
mas stap long kamapim gut-
pela wok bung. 
Mista Mitio i bin baim tupela

katen moa long K6,000we i gat
ol Stia Buk 2 na Histori bilong
Sios. 
Ol tisa na ol Sande Skul

pikinini i amamas olsem ol i
gat buk we ol i ken ridim na
save moa long Tok bilong God.

Ol Sande Skul tisa bilong Nazarin Peris long Tarabo seket i kisim
buk long Ricky Mitio. Poto: Paulus Tali

PALAMEN i pinisim bung bilong
en las wik we ol memba i bin
paitim toktok long ol bikpela
samting i bosim gutpela sin-
daun bilong kantri na laip bi-
long ol pipel. I bin gat 2-pela
ilektoret we bai ileksen i kamap
nau long makim nupela memba.
I gat tu wanpela ilektoret we kot
i kalabusim memba tasol em i
apil long dispela mekim save bi-
long em na em i mekim wok bi-
long gavana. 
Spika i bin larim dispela memba

i kamap long bung bilong pala-
men. Tasol spika i rausim nara-
pela memba bikos em i gat kot yet
long Lidasip Kod. Na spika i pasim
maus bilong ol memba long paitim
toktok long ol dispela memba
husat i gat kot long Lidasip Trai-
bunal.
I gat bikpela askim i stap nau

long wanem kain lo ol memba bi-
long palamen i mas bihainim long
taim kot i kalabusim ol. Sapos ol i
apil long salensim dispela disisen
bilong kot, bai ol i stap nating inap
apil kot i givim disisen bilong en o
nogat? Bai ol inap kamap long
bung bilong palamen o nogat? 
Long dispela eksampel bilong

Galp provins, Minista bilong Inta-
Gavman Rilesen i tokim Gavana
bilong Galp long lusim wok, tasol
gavana i strongim kona bilong em
na i no laik lusim. Em i mekim wok
bilong gavana yet long provins na
mekim ol bikpela disisen long ol

bikpela wok i kamap insait long
provins.

Dispela kain pasin bilong ol
strongpela het memba i save

kamapim bel
nogut namel
long ol arapela
memba bilong
provinsal asem-
bli na ol wok bai i
no inap ran gut.
Yumi lukim dis-
pela kain pasin i
stap ples klia
namel long ol
politisen bilong
Galp provins
tude. Na ol pipel
tu i tingting planti
long dispela kain
pasin. Watpo bai
memba i holim
yet bikpela po-
sisen na mekim
ol bikpela disisen
sapos kot i
painim olsem em
i asua long wok
bilong lida.
PNG i stap

baksait yet long
ol arapela
K o m o n w e l t
kantri, sapos
yumi larim dis-
pela kain pasin i
kamap. Ol
memba husat i
makim ol pipel
long palamen, i
mas gat gutpela

nem, ol i mas soim gutpela ek-
sampel na ol i no ken ting olsem

ol i winim lo bilong kantri. Sapos
kot i painim olsem ol i asua, orait
ol i mas step daun na i no ken
holim moa wok bilong memba
long palamen. Haus Palamen em
i ples bilong wokim ol lo bilong
kantri, na ol memba i mas soim
rispek long dispela haus.
Spika i tokaut pinis las yia olsem

ol senis i mas kamap long pala-
men na strongim ol lida bilong
kantri. Em i laik strongim gen Kris-
ten pasin we yumi i putim God i go
pas long olgeta samting. Em i sta-
tim dispela wok na i rausim ol kav-
ing bilong ol tumbuna bikos
sampela memba i bilip ol spirit
nogut i stap long en, na em i
bringim kopi bilong King James
Baibel i kam putim long palamen.
Em i sanapim nupela pos long
makim nupela senis long pala-
men. 
Tasol senis bai i no inap kamap

sapos i no gat senis long bel bi-
long man. Sapos yumi laik lukim
senis i kamap tru, orait bihainim
stret lo bilong kantri. Ol lida i mas
soim gutpela eksampel long pasin
bilong ol na i no ken toktok long
maus tasol na bihainim yet olpela
pasin. 
Ating long taim palamen i bung

gen long mun Oktoba, bai spika
na ol arapela memba bilong pala-
men i ken tok klia long ol pipel bi-
long Papua Niugini sapos memba
i ken sindaun long bung bilong
palamen sapos kot i painim em i
asua na i kalabusim em, o sapos
kot bilong em i stap yet long Li-
dasip Traibunal.

KOMENTRI
Tok klia sapos ol memba husat i gat
kot i ken sindaun long palamen

Jada 015

OL 40 yangpela man na meri i
greduet long wanpela namba
wan kain intensive kos we i
givim strong long ol sumatin
long aplai long rikrut trening
kolis long Bomana Polis Kolis
long Pot Mosbi.
Greduesen i bin kamap long

Fraide 24 Julai long BPS Tren-
ing Senta long Hutjena klostu
long Buka Ailan.
Gavman bilong Australia i

givim mani long Pri-Rikrut
Edukesen Program i bai givim
ol yangpela Bogenvil ol
edukesen ol i nidim long pin-
isim polis rikrut trening long
joinim Royal Papua Niugini
Konstabuleri (RPNGC).
Presiden bilong Atonomas

Rijen bilong Bogenvil (AROB)
Sif Dokta John Momis, i tok
tenkyu long gavman bilong
PNG na RPNGC long wok
bung wantaim gavman bilong
Bogenvil na gavman bilong
Australia long sapotim dispela
program long mekim bikpela
namba bilong ol polis.
“Mipela i nidim planti polis

husat i kisim gutpela trening
na i ken helpim taim ol pipel i
nidim ol. Mipela i nidim ol
strongpela kot na ol pros-
ekyuta na solisita, ol dispela
sevi em impoten sapos laip bi-
long ol pipel bilong Bogenvil

bai stap seif. Ol i bikpela samt-
ing tu sapos mipela laik grisim
ol investa,” Dokta Momis i tok.
Long wankain raim, Asisten

Polis Komisina bilong
RPNGC, Francis Tokura, i
makim maus bilong Polis
Komisina, i tok olsem ol gut-
pela rikrutmen na trening bi-
long ol yangpela Bogenvil long
dispela Pri-Rikrut Edukesen
Program bai go het long
mekim strong polis sevis long
Bogenvil bihain.
“Husat i mekim gut long pin-

isim 6-pela mun rikrut trening
long Bomana Trening Kolis bai

kam bek long sevim Bogenvil,”
Mista Tokura i tok.
Minista Kaunsila Rod Hilton

bilong Australian Hai Komisin
i tok, “Dispela program i
makim wanpela patnasip, bi-
long ol pren i wok bung wan-
taim long kisim wanpela
objektiv, em pasin bilong givim
bel na gutpela sindaun long
Bogenvil, gutpela lo na jastis
sekta long Bogenvil.
“Ol greduet i stap long wan-

pela bikpela wokaubaut. Lo na
Jastis i bikpela samting long
divelopmen. Wanpela seif
komyuniti em wanpela bai luk-
save long ol strong na winim ol

driman.
Long wankain taim, Ekting

Asisten Komisina bilong Polis
long Bogenvil, Paul Kamui, i
tok dispela patnasip namel
long ol gavman, ol polis na ol
komyuniti bai surukim Bo-
genvil i go het long gro wan-
taim gutpela lo na oda.
Ol 16 meri na 24 man i sta-

tim dispela program long
Februeri na ol i karamapim ol
stadi long Inglis, Metemetiks,
Kompiuta, Lo, Mediesen na ol
human rait.
Gavman bilong Australia i

givim K2 milien long dispela
program.

Greduesen bilong Bogenvil Pri-rikrut edukesen program

Ol 40 yangpela man na meri long Bogenvil bihain long greduesen wantaim ol setifiket bilong
ol.

Yu husat memba bilong palamen o ga-
vana i stap long kalabus, plis noken
kam long palamen. Yu stap autsait!

Mista spika! Mi no kea!! Mi
still lida bilong provins 

bilong mi!!



entatenmen Ogas 6 - 12, 2015      Wantok      P17

Ansa bilong las wik Sudoku # 120 na # 121

Ansa bilong Sudoku # 121 na # 122 neks isu

2 9 814 3 7 65

8 2 645 7 1 93

9 5 731 6 42 8

4 8 279 1 5 36

3 6 157 2 8 49

5 4 396 8 27 1

7 3 928 4 6 51

6 1 582 9 3 74

1 7 463 5 98 2

2 5 483 6 9 17

8 3 219 7 6 45

1 7 964 5 28 3

5 6 198 4 7 23

3 4 726 1 5 89

7 8 532 9 41 6

4 9 371 2 8 56

9 1 645 8 3 72

6 2 857 3 14 9

2 48

9 65

75 8 3

18 4 2

3 4 8

7 3 41

4 92 6

5 8 3

85 9

8 9 1 3

38 9 5

1 4

1 62 8

3 85 1

4 38 2

6 1

9 7 85

8 591

Ansa bilong Wod Pilai isu 2133

Stat hia

Yu pinis! Em ples bilong yu

Em nau! Ol pikinini i ken painim rot 
i go long ples wantaim Wantok kru...

EM ORAIT

EM NOGUT

ALTA

AISBLOK

BASKET

BLANKET

DIGIM

DAUNPASIN

EVANGELIO

FAMILI

GIVIM

GADEN

HANI

HELPIM

INTENESENEL

JASTIS

KAIKAI

KATOLIK

LONGPELA

LIKLIK

MAKIM

MALOLO

NAMBAWAN

ORAITIM

POROMAN

SINDAUN

WANBEL

Ol wod lista hia:

Wari long OK Tedi

Mine i pas olgeta
I GAT i stap long mani gav-

man i save kisim long dispela

main na tu ol mani na ara-

pela benefit ol papa graun i

save kisim.

ABC Nius ripot i tok Praim

Minista Peter O’Neill i tok em

i wari tru long ol hevi bai

kamap bihain long Ok Tedi

Mine long Westen provins i

stopim ol wok bilong en.

Mista O’Neill i autim wari

long mani bai ol papa graun

na gavman bai lusim sapos

main i pas olgeta, na tu, bai

planti pipel i lusim wok bilong

ol.

Long Mande Ok Tedi Mine

i bin tokaut olsem bai ol i

rausim sampela wokman na

meri long wanem no gat ren i

pundaun na i mekim Fly Riva

i go daun na ol sip i no inap

yusim long kisim kopa i go

long Pot Mosbi long salim i

go long ol narapela kantri.

Em i tok tu olsem narapela

samting em i mekim ol long

stopim em prais bilong kopa

long wol i bin pundaun nogut

tru.

Martyn Namorong em i bi-

long Westen provins na tu

em i wanpela politikal ektivis

i tok dispela wari Ok Tedi i

wok long bungim nau em i

kamapim hevi tu long ol pipel

klostu long Fly Riva na tu ol

bisnis pipel.

Sogavare i promis

wol klas spot fasiliti
NESENEL Olympic Komiti

bilong Solomon Ailan i ama-

mas long promis bilong Praim

Minista Manasseh Sogavare

long gavman i sanapim ol nu-

pela wol klas fasiliti bilong

pilai long kantri.

ABC Nius ripot i tok Vais

Presiden Intenesenel  bilong

Nesenel Olympic Komiti bi-

long Solomon Ailan, Ronald

Talasasa i tok spot long kantri

bai kamap gut tru sapos gav-

man i kamapim tru toktok bi-

long en.

Mista Talasasa i mekim

dispela toktok bihain long

Praim Minista Sogavare i tok

gavman bilong en bai bildim

ol wol klas spot fasiliti long

kantri pastaim long 2019

Pasifik Gems long Tonga.

Praim Minista i bin mekim

dispela toktok long awod nait

bilong Tim Solomon husat i

bin winim 28 medal long

Pasifik Gems long Pot

Mosbi.

Mista Talasasa husat i bin

Sif de Misin bilong Tim

Solomon long Pot Mosbi i tok

spot long kantri i bin nidim

gutpela spot fasiliti longpela

taim pinis.

Em i tok Solomon Ailan

inap winim planti moa medal

long ol intenesenel gem sa-

pos ol etlit i gat gutpela fasiliti

Sapos ol Australia 

i asua long PNG ol 

i mas kot long PNG
MEMBA bilong Manus

long palamen Ronnie Knight,

i tok ol pipel bilong Australia

husat i brukim lo long graun

bilong Papua Niugini, i mas

kamap long kot bilong PNG.

ABC Nius ripot i tok

memba bilong Manus Ron-

nie Knight i tok tripela sekyu-

riti opisa bilong Transfield

sekyuriti kampani i save

lukautim Australian asailam

senta long Manus provins i

mas go bek na tok klia gut

long ol toktok em ol i sutim

long ol long reipim wanpela

lokal meri long senta.

Mista Knight i sutim tok tu

long Transfield long hariap

na salim ol dispela man i go

bek long Australia na ol i no

ken sanap long kot long

PNG.

Em i tok olsem sapos dis-

pela stori i tru olsem ol i bin

reipim dispela yangpela meri,

orait pasin em kampani i

mekim long helpim ol i lusim

kantri em i pasin bilong

bagarapim ol wok bilong polis.

Ol ripot i kamap long Aus-

tralia i tok olsem Dipatmen

bilong Imigresen na Boda

Proteksen bilong Australia i

tok olsem displea hevi em i

samting bilong PNG Polis

Fos bilong stretim.

PNG winim Silva na

Brons long Spesel

Olympic Gems
TUPELA pilaia bilong Tim

PNG long Spesel Olympic

Gems i winim tupela medal

long Los Angeles.

Spesel Olympic Gems i go

hed yet long Amerika we

klostu 7 tausen pilaia bilong

165 kantri, i wok long resis

long ol kain kain pilai.

Ol pipel husat i gat sam-

pela kain disabiliti o hevi long

bodi bilong ol bai stap long

dispela Spesel Gems long

Los Angeles.

Papua Niugini i gat 7-pela

pilaia na ol kosa na ol nara-

pela pipel husat i helpim ol, i

stap nau long dispela bikpela

pilai.

Takale To Vetuna husat i

bin wanpela sempian spot-

man bilong PNG bipo, i go

pas long dispela lain. Em i

tokim Redio Australia long

raun bilong ol dispela etlit i

go long dispela gems.

Ol Transfield 

sekyuriti gad i mas

go bek long PNG
PLANTI kros na wari i

kamap long Papua Niugini

long tripela sekyuriti opisa bi-

long Transfield sekyuriti

kompani husat i lukautim

ditensen senta bilong Aus-

tralia long Manus provins. Ol

i bin lusim kantri we planti

toktok i kamap nau olsem ol

i bin reipim wanpela meri

Manus long dispela senta.

ABC Nius ripot i tok Trans-

field i bin salim ol dispela

man i go bek long Australia

tupelo wiki  go pinis na ol i no

inap sanap long kot long

PNG.

Planti politisen na ol pipel i

tok ol i no wanbel long dis-

pela pasin, na ol i askim Aus-

tralia long salim ol dispela

man i go bek long PNG long

sanap long kot.

Dispela em i no nupela

taim long kain hevi olsem i

kamap long dispela senta.

ABC nius long PNG i tok

olsem planti pipel long kantri

i no wanbel long dispela

pasin ol i mekim bilong larim

dispela tripela man bilong

Australia i lusim PNG na i no

sanap long kot.

Solomon 

i amamasim 

Pasifik Gems tim
OLGETA lain bilong gav-

man, oposisen na ol pipel

long Solomon Ailan i ama-

mas tru long tim bilong kantri

i bin go pilai long Pasifik

Gems long Pot Mosbi.

Gavman bilong Solomon

Ailan i tok save olsem em i

bin givim 5-poin-4 milien dola

long salim Tim Solomon i go

pilai long 2015 Pasifik Gems. 

Kolisen gavman bilong

Praim Minista Manasseh So-

gavare, lain bilong oposisen

na kantri i bin tok amamas

long pefomens bilong Tim

Solomon.

Ol i bin winim 28 medal ol-

geta - 7 Gol, 6 Silva na 15

Brons - we i bikpela namba

bilong medal Solomon Ailan i

bin winim long wanpela inte-

nesenel gems. 

Na gavman i bin hostim

awods nait long Honiara na i

givim 10 tausen dola long ol

lain husat i winim gol, 7,500

dola long silva na 5,000 dola

long brons medal.

Sif de Misin bilong Tim

Solomon, Ronald Talasasa i

tok ol i kirap nogut long dis-

pela prais mani, tasol ol i

amamas long en na gutpela

bel bilong gavman na olgeta

pipel bilong kantri.

Kamapim 

gutpela PNG

Sovren Welt Fan
WANPELA saveman i tok

gavman bilong Papua Niug-

ini i mas kamapim ol strong-

pela lo bilong lukim olsem

mani long Sovren Welt Fan i

no ken wokabaut o lus nating

long han bilong ol korap

pipel.

AAP ripot i tok Paul Barker,

ekseketiv dairekta bilong In-

stitut ov Nesenel Afeas long

PNG i mekim dispela toktok

taim palaman i wok long luk-

luk long kamapim wanpela lo

bilong karamapim Sovren

Welt Fan.

Papua Niugini i gat planti

kain kain risos we em i save

kisim planti win mani long

en, na nau ol i laikim wan-

pela Sovren Welt Fan em ol

i ken putim mani long en

long yusim bihain taim. 

Mista Barker i tok dispela

em i wanpla gutpela tingting

tasol planti pipel i wari long

wanem PNG i no gat gutpela

rekot bilong lukautim mani.

Na em i tok gavman i mas

kamapim strongpela sistem

bilong lukautim mani bilong

kantri i kam long ol risos ol-

sem ol mineral na gas na oil.

Spesel Olympic

Wol Gems stat

pinis
PNG Tim i stap long 2015

Spesel Olympics Wol Gems

long Amerika.

ABC Nius ripot i tok samt-

ing olsem 7 tausen etlit bi-

long 165 kauntri long wol, i

redi long resis long 2015

Spesel Olympics Gems.

Ol pipel husat i gat sam-

pela kain disabiliti o hevi long

bodi bilong ol bai stap long

dispela Spesel Gems. 

Ol dispela etlit bai resis

long ol kain kain pilai em ol i

save kamap long ol Olympic

Gems, olsem swiming, bok-

sen, trek na fil, basketbal,

volibal na planti ol narapela

pilai.

Papua Niugini tu i gat sam-

pela etlit i stap nau long Los

Angeles aninit long lukaut bi-

long Takale To Vetuna husat

i bin wanpela sempian spot-

man bilong PNG bipo.

Em i tokim Radio Australia

olsem ol etlit bilong PNG bai

stap tasol long ol trek na fil

spot.

Wes Papua lida 

i kros long Jose

Ramos Horta
WANPELA Wes Papua

lida i tok Presiden bipo bi-

long Is Timor, Jose Ramos

Horta, i no ken toktok nating

long pait bilong Wes Papua

long kisim independens.

Siaman bilong Fri Wes

Papua Kempen long Papua

Niugini, Fred Mambrasar i

tokim ABC

olsem Jose Ramos Horta,

i no ken toktok nating.  

Fred Mambrassar husat i

go pas long Fri Wes Papua

Muvmen long PNG i mekim

dispela toktok bihain long

Mista Horta i bin tokim ABC

olsem em i no sapotim tingt-

ing bilong ol pipel bilong Wes

Papua long bruk lusim In-

donesia na kisim indepen-

dens.

Em i tokim ABC nius olsem

Wes Papua em i hap bilong

Republik ov Indonesia.

Is Timor i bin pait egensim

Indonesia long planti yia we

planti tausen pipel bilong en

i bin dai long han bilong ol

soldia bilong Indonesia inap

em i bin kisim independens

long yia 2002.

Fred Mambrassa i tokim

Radio Australia olsem em i

no wanbel long dispela tok-

tok bilong Mista Horta.

Solomon Ailan Praim Minista Mannasseh Sogavare wantaim ol gol na silva medal wina 
bilong Solomon Ailan long Pasifik Gems, Rosefelo Siosi (SIG piksa) Ol Poto: ABC

OK Tedi Main long Westen Provins, PNG.

BENK Saut Pasifik (BSP) i

tokaut pinis olsem benk

bai sapotim Sepik Wara

Pukpuk Festival wantaim

wanpela gol sponsasip

long mak bilong K20,000. 

BSP i save amamas long

stap olsem gol sapota bilong

festival stat long yia 2011 na

dispela yia em namba 6 yia

long benk i sapotim dispela

festival. 

Vais Siaman bilong Sepik

Wara Festival, Paul Gomiar i

amamas long helpim bilong

benk long ol yia i go pinis. 

“Mi makim Sepik Wara

Pukpuk Festival Ogenaising

Komiti na tok tenkyu long

BSP long olgeta taim em i

save sponsa long dispela

taim,” Mista Gomiar i tok.

“Dispela Festival em i

wanpela bikpela taim bilong

kalsa long Sepik we i soim

kain kain kalsa na tumbuna

pasin bilong ol pipel arere

long Sepik Wara,” Mista Go-

miar i tok. 

BSP Wewak Brens Menesa

Albert Seri i givim sek long

Mista Gomiar na i mekim luk-

save long kain kalsa festival

olsem em i bikpela samting.

Mista Seri tok, “Mipela

amamas long festival na bai

i gat wanpela BSP but long

taim bilong festival we ol tim

bilong ol bai opim ol nupela

akaun na givim sampela

helpim bilong benk long ol

pipel long Ambunti na ol lain

husat bai stap long festival.” 

Sepik Wara Pukluk Festi-

val i wanpela kain kalsa se-

lebresen na em i bin stat

long yia 2006. Long dispela

yia em bai kamap long dis-

pela wik. 

Festival i save soim kain

kain kalsa bilong ol pipel bi-

long Ambunti na olgeta pipel

husat i save stap arere long

wara Sepik na ol distrik i stap

klostu. Em i save pulim planti

turis na moa long 260 turis i

bin go long dispela festival

long las yia.

BSP em i gol sponsa bilong Sepik Pukpuk Festival 

L-R_BSP Wewak Brens Menesa, Albert Seri sekhan wantaim Paul Gomiar, Vais Presiden bilong
festival. Sanap wantaim tupela em Jacob Marek na Alois Mateous.

Tony Sapan i raitim 

OL pipel insait long Solwara

1 long wes kos bilong Nu

Ailan husat i no laik lukluk

tasol long projek, nogat. Ol i

laikim O’Neil-Dion gavman i

putim mani long helpim ol in-

sait long baset na putim ol

laik bilong ol insait long tok

orait long projek.

Presiden bilong Sentral Nu

Ailan bipo, Soka Toligai i bin

singaut long Nesenel gav-

man long givim helpim long

ol K150 milien long stat bi-

long dispela mun. Em i tok ol

i laikim tu K10 milien long en-

vairomen bon bai ol i putim

insait long wanpela long ol

bisnis bilong gavman.

Mista Toligai i tok ol i mas

putim dispela mani insait long

wanpela tras fan long baim

wanem ol bagarap i kamap

long envairomen long taim ol

i wokim dispela projek.

Ol i laikim wanpela fan bi-

long ol pipel bilong ol long bi-

hain taim. Mani bilong royalti

bai i mas go insait long wan-

pela long ol bisnis bilong

gavman.

Mista Toligai i tok, ol pipel

bilong dispela hap i laik kisim

helpim tu i kam long Teks

Kredit, Kompensesen long

Envairomen, Royalti na Ribet. 

Mista Toligai i tok i kam inap

nau, i no gat wanpela gavman

i oraitim o putim tingting bi-

long ol insait long ol miting

long tok orait bilong dispela

projek. Em i tok dispela i no

gutpela pasin.

Tony Sapan i raitim

MINEREL Risos Lihir Limitet,

wanpela kampani bilong ol

pipel bilong Lihir bai i helpim

long wanem wei em i ken na

bai mekim ol samting bi-

hainim ol senis i wok long

kamap olsem helpim long di-

velopim edukesen na helt bi-

long ol papa bilong en.

Bos bilong kampani, Law-

rence Rausim i tok taim ol

pipel bilong Lihir i amamas, bai

kampani i amamas long divel-

opmen bilong ailan i gohet yet.

Long taim ol i givim 6-pela

nupela kompyuta i go long

Lihir Sekenderi Skul long Jun

5, Mista Rausim i tok kampani

i gat bisnis long Australia na

Papua Niugini. Em i tok em

bai amamas tasol sapos ol

pipel bilong Lihir i amamas na

kisim helpim em i givim i go

long ol kain kain hap long

komyuniti.

Siaman bilong Skul Bod,

Gabriel Tukas i tok skul i laki

bikos ol stekholda olsem MRL

i luksave long wanem nid em

i gat na i helpim long givim ol

kompyuta we bai i helpim ol

sumatin long skul bilong ol. 

Namba tu het tisa bilong

skul James Nessibo i tok

skul i laikim olgeta helpim

em i ken kisim taim em i go

insait long ol kain taim olsem

long givim edukesen long ol

sumatin bilong en. 

Lihir lokal gavman menesa,

George Opat i tok helpim bi-

long MRL long givim ol komp-

yuta i makim stat bilong

pablik praivet patnasip bilong

ol stekholda long helpim skul

i kamapim gutpela save bi-

long sumatin. 

Ol 40 gret 9, 8-pela gret 10,

17 gret 11 na 12-pela gret 12

sumatin bai i yusim ol dispela

kompyuta MRL i bin baim long

K21,000 na i givim long skul.

Tony Sapan i raitim 

NARAPELA 4-pela Praimeri

Skul long Lihir Ailan nau i

ken kisim EQTV bihain long

skul bilong ol i bin konektim

ol i go long dispela netwok

long mun Jun moa long

K39,000.

Sekunkun, Kinami, Palie

na Lakaziz praimeri skul em

ol i bin konektim ol i go long

EQTV netwok long mun Jun

wantaim helpim mani i kam

long Nimamar Lokal Level

Gavman.

Koneksen bilong ol dispela

skul i go long EQTV netwok

i bringim i go long 6-pela

namba bilong ol praimeri

skul long maning ailan bilong

Lihir.

Samo Praimeri skul bilong

Yunaitet Sios na Lakupllen

Praimeri skul bilong Katolik

Sios i kisim helpim long

EQTV long ailan long sam-

pela yia pinis. Narapela 4-

pela praimeri skul long ailan

wantaim wanpela gavman

skul tasol, Olekowa praimeri

skul, ol i no kisim koneksen

yet i go long EQTV netwok.

Ol pipel i laikim mani

MRL i helpim ol sumatin long Lihir

Ol skul i kisim EQTV

Ol pipel i laikim 
divelopmen na senis

Tony Sapan i raitim

OL pipel bilong Lihir insait

long Nu Ailan provins i tok ol i

no lukim divelopmen i kamap

long ol ples bilong ol bikos ol

lida bilong ol i no karim ol wari

i go long Minerela Risos Lihir

Limitet.

Asples kampani, Minerels

Risos Lihir Limitet, i go pas

long senisim dispela lukluk

na mekim samting i kamap

na helpim ol pipel long

strongim helt na edukesen

na ol narapela sosel sevis.

Bos bilong kampani, Law-

rence Rausim, i tok i no gat

as long kampani i stap sapos

ol i no mekim samting long

kamapim gut laip na sindaun

bilong ol pipel.

Mista Rausim i wokim dis-

pela toktok bihain long em i

givim wanpela helt motobot i

go long Bulame Sab helt

senta.

Em i tok kampani i mas

painim ansa bilong ol hevi ol

pipel i bungim long en.

Em i tok kampani bai helpim

ol pipel long senisim tingting

long ol bisnis bilong kampani

long ol bikpela na gutpela sam-

ting we ol i ken mekim long

kamapim gut laip bilong ol.

Dispela nupela helt bot i

gat 200 hospawa na em bai

lukautim nid bilong ol pipel

insait long ol Wod 12, 13, 14

na 15 long ol Lihir ailan grup,

long sait bilong helt.



BALUS MH370 Boeing777

bilong Malaysia Ealain i lus

na ol i painim wanpela pat bi-

long balus long Frans Indian

Osen ailan bilong La Reunio. 

Ol i ting olsem dispela em i

pat bilong dispela balus i lus

na ol i mekim wok painimaut

yet.

Praim Minista bilong Ma-

laysia, Najib Razak, i tok,

“Dispela pat em i tru pat bi-

long balus i lus na em mas

sel long solwara yet i stap.”

Ol i painim dispela pat long

nambis long wanpela liklik

ailan long is bilong Madagas-

car, na em i bin stap longwe

long ples ol i ting balus i pun-

daun.

Praim Minista bilong Aus-

tralia, Tony Abbott, i tok,

“Painimaut bilong liklik pat bi-

long balus em strongim yumi

long painim yet.”

Ol i salim dispela pat bilong

balus i go long Frans long ol

saveman bilong wok paini-

maut na ol i ken lukluk long rot

we dispela pat i kam long en.

Irene Burrows i tok, “Pikinini

man bilong em Rodney na

meri bilong em Mary, i bin go

wantaim long dispela balus

na dispela pat bilong balus i

karim planti memori i kam

bek.”

“Mipela bai painimaut dis-

pela balus yet,” Burrows i tok.

VATIKEN i sutim bel bilong

wanpela bikman husat i gat

nem long Australia, Andrew

Forrest, long bagarapim Pop

Francis taim em i mekim

enti-sleveri kempein.

Bisop Marcelo Sanchez

Sorondo husat i save helpim

Pope Francis i tokim ol ripota

olsem Vatiken i no stap wan-

taim Forrest taim em i laik

stopim sleveri bikos em i ting

olsem ol i bagarapim Pope

pinis.

“Mipela bai no inap long

yusim ol narapela lain long

mekim mani,” Bisop Sanchez

i tok.

Long las Desemba, Pope

Francis i joinim ol lida bilong

rilijos feit bilong wol long

Vatiken long sainim diklere-

sen long stopim nupela slev-

eri. Mista Forrest i go pas

long dispela samting we em

i yusim Global Fridom Net-

wok. Dispela em i wanpela

network we Forrest i save

yusim long stopim humen

trefiking na sleveri.

Forrest laik bagarapim Pope

Ol  i  pa in im ba lus  
MH370 Boe ing  777  yet

Oposisen i sapotim
PM long rausim ol
foren edvaisa

Maunten paia long Manam Ailan i pairap

Ol memba bilong Australia 
i raun lukim ol PNG projek

Bisop Marcelo Sanchez Sorondo, i stap tambolo long lep
han i sainim agrimen long stopim sleveri long las yia.

Ol i painim pat bilong balus long Frans
Indian Osen ailan bilong La Reunio.

Paul Kari na Steven Doe

long World Vision i raitim

OL memba bilong palamen

long Australia i lukluk raun

long ol Australian Aid pro-

jek long Papua Niugini na

planti em nupela samting

long ol. Insait long kapitol

tu, ol salens bilong sosio-

ikonomik i raunim na pasim

divelopmen bilong ol pro-

jek insait long ol famili na

ol komyuniti.

Dispela raun i pinis ausait

long Air Trenspot Skwadron

(ATS) komyuniti ausait long

Pot Mosbi long las wik Fonde

we World Vision i save wok.

Taim komyuniti raun i pinis,

ol bikman long Australia i go

long Palamen Haus long

PNG long wanpela TB toktok

wantaim Nesenel Dipatmen

bilong Helt na ol patna wan-

taim Save the Children na

World Vision na wanpela

kaikai i pinisim dispela raun. 

Long ATS, ol projek wok-

man na meri i go pas long

wanpela imunaisesen pro-

gram na wanpela gutpela

kaikai long soim wantaim ol

komyuniti memba.

Em i bin sans bilong liklik

tripela krismas bebi, Matana,

husat i kisim las sut bilong en.

Em i no bin kisim pastaim

long wanem Helt projek bi-

long World Vision i save go

pas long luk save olsem ol

pikinini i gro gut.

World Vision i save toktok

bai ol i gat ol liklik gaden long

baksait bilong ol long haus

bai ol kaikai gutpela kaikai

na wanpela rot bilong mekim

mani. Ol memba bilong Aus-

tralia i raun na lukim sam-

pela gaden bilong ol famili na

lukim ol sainis kabis na ol

narapela kaikai olsem,

pamkin, tapiok na ol kumu.

Long wankain taim, wan-

pela komyuniti memba Toweta

i tok, “ Lukim, mi save wok

long gaden olgeta de na nau,

mi amamas long lukim olsem

wanpela man i no bilong PNG

i kam lukim hatwok bilong mi.” 

Long palamen, Nesenel

Dipatmen bilong Helt na

World Vision i amamasim ol

dispela memba. Seketeri

Pascoe Kase na ol patna

wantaim WHO, Burnett Inti-

tut, MSF na World Vision i

toktok moa long wok bilong

Australia gavman long sapo-

tim PNG long pait egensim

TB, toktok long ol mani bai

helpim olsem wanem na pin-

isim sik bilong ol man long

kantri.

Helt Minista Michael Mala-

bang i bin kisim malolo long

palamen sindaun na kam

bungim ol memba bilong

Australia long Palamen.

Dairekta Dokta Curt von

Boguslawski bilong PNG

World Vision i toktok long ol

bikpela samting gavman bi-

long Australia i mekim.

“Mipela i save long sik TB

long PNG tasol, yumi olgeta

mas wok bung long mekim

gut wok painim aut, oraitim

na pinisim sik TB long ol sik-

man. No gat wanpela i ken

mekim em yet na mipela i

nidim sapot bilong Australia

gavman long go het wantaim

sapot long mani, long Global

Fund na ol narapela hap,”

Dokta von Boguslawski i tok.

Timothy Watts, memba bilong palamen (MP) bilong Gellibrand long Viktoria, Australia i

bungim wanpela bebi wantaim mama bilong en long ATS.  

I kam long ABC

Hetman bilong Head Rabaul

Volkenolojikel  Obsevetori,

Ima Itikarai   

i askim gen ol pipel bilong

Manam Ailan long luksave

long  Stes 2 Volkeno Alet

woning o tok lukaut we

maunten paia inap pairap na

kamapim ol bikpela bagarap

yet.

Mista Itikarai i mekim dis-

pela toktok bihain ol nius

ripot i kamap olsem ol i bin

daunim pinis dispela tok

lukaut i go daun long Stes 1.

Manam Volkeno i bin

pairap long Fonde las wik na

em i bin stap isi gen, tasol

Mista Itikarai i tok dispela

Stes 2 tok lukaut bai stap yet

inap ol i toksave gen.

Ol ripot i I tok tupela pipel i

bin kisim bagarap na nau ol i

wok long kisim helpim long

haus sik.

Laspela taim we Manam

maunten paia i bin pairap em

long 2004 we 5-pela pipae i

bin dai, na klostu 10,000

pipel i bin lusim Manam na

go stap long Bogia.

Long wankain taim, ol

pipal bilong  Manam i mas

kisim ol gutpela wara bilong

dring na ol marasin bilong

sik.

Dairekta bilong Helt long

Madang, Marcus Kachau, i

tok ol pipel bilong  Manam

Ailan i mas kisim ol gutpela

wara bilong dring, ol marasin

na kaikai bihain long Manam

Ailan maunten paia  i bin pa-

iarap long las wik Fonde.

Dispela pairap i bin

kamapim planti hevi long ol

pipel long wanem, em i bin

bagarapim ol gutpela wara

na tu, ol gaden kaikai.

Mista Kachau i tok em i bin

salim wanpela lain helt opisa

bilong en i go long  Manam

long  las wiken na ol i bin

painim olsem ples na sin-

daun bilong ol pipel i no gut-

pela tumas nau.

Em i tok wanpela liklik

pikinini man i bin kisim

bagarap taim wanpea ston i

bin pundaun antap long en,

tasol em i orait pinis.

Mista Kachau i tok long

sait bilong helt, em i salim

sampela opisa bilong em i go

pinis long painim aut moa

long wanem wari long long

sait bilong helt.

Maunten paia long Manam

nau i stap long Stes 2 Alet o

tok lukaut.

I kam long ABC

OPOSISEN i tok em i orait,

tasol praim minista i mas tok-

tok wantaim Australia long

dispela tingting bilong em.

Deputi Oposisen lida long

PNG Palamen, Sam Basil, i

tok ol i sapotim tingting bi-

long praim minista long

rausim ol edvaisa bilong ol

narapela kantri long wok

wantaim gavman, tasol ol i

tok em i no mekim gutpela

pasin long Australia.

Mista Basil i mekim dis-

pela toktok bihain long Praim

Minista, Peter O’Neill, i bin

tokim Palamen long wik i go

pinis olsem dispela kain wok

bilong yusim ol edvaisa bi-

long ol narapela kantri i save

mekim ol asples i les long

wok.

Em i tok dispela tingting

bai karamapim planti handet

ol edvaisa bilong Australia

husat i wok nau long PNG

aninit long foren ed bilong

Australia.

Samting olsem 73 Aus-

tralia Federel Polis opisa i

wok nau wantaim PNG polis

long helpim long daunim

bikpela wari bilong lo na oda

long kantri.

GOL SPONSA
Kongresulesens PNG!

Ol Bot na Menesmen bilong Petromin PNG Holdings Limited, i tok amamas long Nesenel Gavman 
wantaim Pasifik Gems Atoriti, Gems Ogenaising Komiti Limited, ol Sponsa, PNG Olympic Komiti na
tu Papa Siti, Pot Mosbi long holim wanpela gutpela XV Pasifik Gems tru long PNG. Dispela samting i
kirapim  wanpela nupela kain taim long laip bilong PNG long kamap wanpela ples we ol bikpela kibung
olsem Komonwelt Gems o Wol Lida Samit inap kamap long bihain taim. Yumi sanap wantaim na bai
yumi lukim driman bilong yumi karim kaikai.

Bikpela tok kongresulesens i go long Tim PNG long nambawan kain pilai resis bilong ol long winim
88 Gol medal, 69 Silva na 60 Brons medal na tu long kamap namba wan long winim olgeta kantri long
Pasifik husat i pilai long XV Pasifik Gems. Yupela mekim mipela olgeta i pilim amamas long ol win 
bilong yupela. 

Petromin i laik tok amamas na kongresulesens long Praim Minista, Honerebol Peter O’Neill, wantaim
gavman bilong em, ol Etlit na ol Papua Niugini sitisen long ol i apim plak bilong PNG i go antap moa yet.

KANTRI BILONG YUMI, KAMPANI BILONG YUMI, 
OL RISOS BILONG YUMI.
KONGRESULESENS PNG!

Sir Brown Bai, KBE, CBE, FPNGID
Chairman

Petromen PNG Holdings Limited.

PAPUA Niugini- Australian

Polising Patnasip (PNG-

APP) i givim nupela Lae

Polis Edministresn haus i

go long Royal Papua Niug-

ini Konstabuleri (RPNGC)

las wik.

Australian Federal Polis

(AFP) Mison Komanda, Alan

Scott, i bin givim dispela

haus i go long Polis Minista

na memba bilong Henganofi,

Hon Robert Atiyafa.

Gavana bilong Morobe

Provins, Kelly Naru, na

Komisina bilong RPNGC,

Gari Baki, i bin stap long dis-

pela taim. 

Dispela haus em ol i kolim,

Somu Sigob, na em i nem bi-

long wanpela bipo polisman

husat i makim maus bilong ol

Niugini Kostal pipel na i

kamap memba bilong

Lejisletiv Kaunsil long 1962.

PNG-APP i givim K5.5 mi-

lien long kamapim dispela

haus we RPNGC na AFP bai

yusim.

Em i namba wan fsiliti we

Momase Divisinal Komand,

Morobe Provinsal Komand

na Lae Metropolitan Komand

bai wok long en.

“Mitupela tok tenkyu long

Komanda Scott na ol opisa

bilong yu long givim dispela

haus na tu, yu save sapotim

RPNGC yet long tupela yia i

go pinis,” Minista Atiyafa na

Komisina Baki i tok.

Ol i tok tenkyu tu long Ga-

vana Naru na ol pipel bilong

Morobe long givim dispela

graun long sanapim dispela

haus.

“Dispela sevis bai helpim

yupela long bihain taim long

stap wantaim bel isi olgeta

taim,” Atiyafa i tok.

Komisina Baki i tokim ol

polisman na meri long lukau-

tim gut dispela haus bikos

gavman i givim K1.2 milien

long wokim mentenens em i

no inap long olgeta haus in-

sait long kantri.

Minista Atiyafa i strongim

ol polisman na meri long wok

strong long kamapim dispela

kantri olsem Sigob i mekim

long taim em i bin wok wan-

taim RPNGC   

Papua Niugini- Australian Polising Patnasip (PNG-APP) 
i givim K5.5 milien long kamapim Somu Sigob Haus.  

Somu Sigob Haus; PNG-APP i givim RPNGC

BENK Saut Pasifik (BSP) nau i gat nupela Liklik na

Namel Sais (SME) Bisnis Senta insait long Water-

front Foodworld Bikpela Stua long Pot Mosbi. 

Pastaim tru BSP SME Bisnis Senta i stap olsem

bikpela Bren, tasol nau ol i tanim kos bilong em i

go long helpim ol liklik na namel sais bisnis. 

Dispela em i min olsem ol SME nau i gat wanpela

brens bilong benk we bai helpim ol long wokim bis-

nis benking bilong ol. Ol sevis bilong ol bai

karamapim ol wok bilong SME Lending o dinau,

Opim SME akaun na ol benk sevis bilong en.

Olgeta Mande i go long Fonde, senta bai op long

9.45 moning taim na pas long 4 klok long apinun,

long Fraide na Sarere, em bai op long 4:45 moning

taim na i pas long  7.00 klok long nait. Long Sande

em bai op long 10:45 moning taim i go long 4 klok

apinun. 

BSP i laik long helpim ol SME long Papua Niugini

long go bikpela. Nau i gat moa long 14,000 ol SME

i wok long yusim Smat Bisnis Akaun bilong bank na

ol i save kisim mani stret long BSP Smat Bisnis Lon

o dinau. 

Stat long 2013 yet i kam, BSP i givim pinis moa

long K40 milien dinau mani i go long ol dispela kain

lain kastoma. Smat Bisnis Dinau i bin kamap olsem

wanpela hap bilong bipela plen bilong BSP long

strongim bikpela namba bilong ol liklik na namel

sais bisnis insait long Papua Niugini. 

Dispela hap wok bilong BSP nau i go bikpela na

planti lain long olgeta hap bilong kantri i laikim na

moa long 800 dinau mani i go aut pinis. BSP i no

wari long ol hevi bai kamap long taim ol i givim

dinau mani long ol liklik bisnis bikos ol i kamapim

wanpela wei bilong wok we em bai stap long mak

bilong ol liklik bisnis olsem. 

Smat Bisnis Dinau em i bilong ol SME husat i re-

jista na husat i wokim bisnis pinis inap long 12-pela

mun pinis na i save yusim wanpela benk akaun.

BSP bai kisim ol liklik stori bilong wok bilong mani

insait long dispela bisnis, bihain em bai save long

hamas dispela bisnis inap long kisim.

Dispela dinau em bilong helpim ol SME husat i

save kisim taim long ol bikpela komesel brens bikos

ol i no save inapim olgeta mak bilong ol olsem long

givim ol fainensol stetemen, o i no gat inap mani

long givim olsem kontribusen bilong ol. 

BSP opim
nupela 
SME Senta  

BSP Kastoma Sevis Opisa, Mary Vai helpim wanpela
kastoma long nupela BSP SME Senta

OLGETA Tari Sekenderi

Skul sumatin nau bai inap

long pilai gut long taim 

bilong pisikol edukesen

(PE) leson bihain long BSP

benk i givim ol nupela spot

ikwipmen, ol bal na kot

long pilai BSP. 

Ol i stretim basketbal kot

bilong ol tu we ol i penim na

stretim kot, na basketbal ring.  

BSP Tari brens wokman i

stretim dispela kot long tripela

wiken long taim bilong ol yet

long we bilong givim samting

i go bek long komyuniti. BSP

wok tim i klinim kot tu.

Long mekim em nais moa,

BSP tim i donetim ol basket-

ball, ragbi bal, netbal wan-

taim ol pam bilong ol yet,

stop was, trening kon na ol

wisil. Ol i givim tu ol yunifom

bilong ol ampaia.   

BSP Tari menesa, Gabriel

Ak, i askim ol sumatin long

taim bilong givim ol samting

olsem ol i mas lukautim gut ol

kot na ol samting we BSP i

givim long ol. Em i tokim ol tu

long yusim ol dispela samting

long stap helti na strong. 

Prinsipel bilong Tari Sek-

enderi, Clive Yemei husat i

kisim ol samting i makim ol

sumatin na ol tisa na ol wok-

lain, i givim bikpela tenkyu i

go long BSP long dispela

kain gutpela pasin ol i soim. 

Em i tok ol sumatin bai

yusim ol dispela isamting long

kamapim ol save na strong bi-

long ol long ol kain kain spot. 

BSP nau i gat 40 komyuniti

projek ol bai givim aut long

olgeta hap bilong kantri insait

long 2015 bihainim wanem

hap ol brens i stap na ol Bis-

nis Yunit long Pot Mosbi. 

BSP i bringim pinis 202

komyuniti projek long helt,

edukesen, envaironmen na

spot long mani mak i winim

K4.4million. 

Tari skul kisim nupela kot 
na ikwipmen bilong pilai 

L-R  Mista Yemin Gabriel Ak i katim ribon long makim ol i givim ol ikwipmen na kot i go long skul.

James G. Kila i raitim

OL LIKLIK na ol bikpela

maket long Madang taun

nau i pulap stret long ol lik-

lik muli ol i kolim mandarin

bikos nau em sisen bilong

dispela switpela prut.

Mandarin i gat switpela

wara bilong en i swit long

maus na nek long taim yu

kaikai. Skin bilong en em isi

tru long rausim na planti lain

i save amamas long kaikai.

Planti ol muli we nau i kap-

sait long Madang maket i

save kam long Bugati eria

long Astrolabe Be long Raikos

distrik. Wanpela bilong ol dis-

pela ples em Lalok viles.

Dispela viles Lalok i gat

planti diwai mandarin muli i

stap na i save karim planti

stret na ol han bilong diwai i

save luk nais tru

Ol mama long Bugati i gat

nem stret long bringim man-

darin muli i go salim long ol

maket long taun. Ol i save

salim olsem tripela o foapela

muli long 10-toea tasol, na

planti ol sumatin i save go

baim na kaikai na serim wan-

taim ol frens bilong ol.

Planti ol ovasis lain husat i

go stap wok long Madang i

save go baim planti man-

darin long ol maket-mama

blong Bugati na save karim i

go long haus bilong ol na

save wokim kain kain ol muli

jus o dring na save amamas

bilong kaikai.

Wantok Niuspepa long las

wik i bin bungim wanpela

mama nem bilong em Ruth

Sam, husat i stori olsem

planti ol mama long Lalok

viles i save karim ol man-

darin bilong ol i go salim long

ol maket long Madang taun.

Ol mani ol mama i kisim

long salim mandarin em ol i

save yusim long baim ol liklik

samting bilong haus olsem

sop, oil bilong kukim kaikai

na sol na tu arapela samting

long sapotim laipstail bilong

ol long ples. Sampela i save

kisim olsem K50 long sam-

pela de taim ol i go salim

mandarin bilong ol long

maket

Ruth i tok olsem Lalok em

as-ples tru bilong mandarin

prut long Madang provins na

ol saplai blong en i save kap-

sait long ol maket long

Madang taun olsem Mildas,

Rotari pak na ol arapela liklik

maket long taun.

Madang taun maket nau i

pas bikos long wok divelop-

men i kamap long wokim 

nupela bikpela kaikai na 

fiseris maket. 

Gavman bilong Japan

aninit long Japan Intanesenel

Koporesen Ejensi (JICA)

wantaim Nesenel Fiseris

Atoriti (NFA) i putim mani

mak olsem K26 milien long

wokim kamap dispela nupela

Madang taun maket.

Mandarin bringim mani
long ol rurel mama

Dickson (long piksa) i wok long Ramu NiCo 
Jioloji na Maining Dipatmen long Kurumbukari
Main long hap bilong Bundi LLG. I no longtaim,
em, i kisim dispela koki i gutpela poro bilong
em, nem bilong em Dickson Koki, i go long
ples bilong wok. Koki Dickson i wanpela
narakain visita olgeta na ol Saina na PNG wok-
man wantaim i amamas long lukim em. Dick-
son i tok dispela poro bilong em i wanpela
gutpela pren tru olsem na em i laik kisim em i
go soim long ples we em i save wok long en.

Stori na poto: Mathew Yakai 

Wanpela bikpela han bilong diwai i pulap tru wantaim ol
mau mandarin prut na hangamap. Ol poto: James G. Kila

Ruth i sanap namba tri wantaim wanpela kastoma arere long
ol diwai mandarin bilong em long Lalok namba 4 viles.

”Safer Mining, 
Safer Communities”

An initiative of:
National Apex Mining 

Safety Council

Under the auspices of:
Mineral Resources Authority

Ramu NiCo Management (MCC) Ltd,
the manager of Ramu NiCo Project is proud to host the 5th 
NATIONAL MINING EMERGENCY RESPONSE CHALLENGE 

in Madang
Date: August 22-25, 2015

Venue: DWU & PNG Maritime College

OL MINERAL o ston i gat
veliu we i stap aninit long
graun bai pinis bikos ol i
kolim ol dispela samting
non-riniuabel risoses.
Tasol wok bilong

agrikalsa bai  stap yet na
helpim ol pipel bilong PNG
long bihain taim. Ol pikinini
na tumbuna long PNG bai
sanap strong long sapot i
kam long agrikalsa long bi-
hain taim.
Dispela em wanpela

tingting namba wan di-
velopa bilong nikel-kobalt
projek long PNG,Ramu
NiCo Menesmen (MCC) i
sanap baksait long en long
helpim ol pipel bilong pro-
jek eria em i wok long en
long Madang provins.
Kam bilong Ramu NiCo

(MCC) em namba wan
long en em long divelopim
nikel projek na salim na
kisim mani. 
Tasol Kampani i lukluk-

moa tu long narapela rot
long helpim ol komyuniti in-
sait long Projek eria bilong
en stat long Kurumbukari
na Inlen Paiplain (Maigari)
long Usino-Bundi distrik na
Kostal Paiplain na
Basamuk long Raikos dis-
trik long Madang provins..
Ramu NiCo Komyuniti

Afes agrikalsa supavaisa,
Allan Wahwah i tok olsem
Gavman bilong PNG i
kamapim pinis visin  o luk-
luk i go pas bilong en long
kamapim hepi, helti na
welti sosaiti long yia 2050.
Olsem na agrikalsa em
wanpela bikpela eria we
bai givim strong long ol
rurel pipel long PNG long
kamapim wok long bungim
dispela wok-mak o visin bi-
long Gavman bilong
PNG.Agrikalsa seksen bi-
long Ramu NiCo CA Dipat-
men i save wok strong long
karimaut ol agrikalsa pro-
gram taim maining wok i
stap yet long helpim ol
pipel long rurel eria long
sanap strong na holim
graun na stretim sindaun
na laipstail blong ol.
Long las wik ol pipel bi-

long Bom na Lalok insait

long Astrolabe Be lokal
level gavman eria long
Raikos distrik, Madang
provins i soim gutpela
pasin bilong wok-bung
long kirapim foapela kakao
neseneri
Dispela kakao neseri em

Ramu NiCo (MCC) aninit
long Komyuniti Afes
Agrikalsa seksen i
kamapim long helpim ol
manmeri na ol famas long
ples Lalok na Bom bihain
long wara i bagarapim
gaden kaikai na ol kes-
krop bilong ol sampela
taim i go pinis.
Ramu NiCo (MCC) i luk-

save long nid bilong
komyuniti na Komyuniti
Afes dipatmen bilong en i
kamapim wanpela wok tim,
we i lukim Projek su-
pavaisa em Aldam Bande i
go pas long en wantaim ol
fil ekstensen opisa i wok
wantaim em olsem Daniel
Abuta, Seth Win, Samuel
Masawa, Kiliai Sapom na
Munia Lulug na tu gutpela
komyuniti sapot bilong ol
gutpela pipel long ples
Lalok na Bom.
Las  wik, ol lain  bilong

Agrikalsa seksen bilong
Ramu NiCo i bringim ol tuls
na samting bilong wok i go
long ples Lalok na wokim
kemp long Lalok namba 4.
Neks de long Tunde wok i
stat long moning taim stret
we i lukim ol man bilong
ples i wok bung na bringim
ol samting bilong wok na ol
tuls long Lalok namba 4
ples.
Ol i wok sampela taim

na ol tim bilong Ramu
NiCo i go kamap na stap
long putim mak na redim ol
ples bilong sanapim ol ne-
seri.
Wankain stori tu i kamap

long ples Raiga, em wan-
pela hap brens o liklik ples
insait long Lalok yet we i
stap hapsait long bikpela
riva. Ol lain man long hap
tu i smat tru long wok na
sapotim ol yet na bringim
ol diwai na rop na tu
mambu i go long sanapim
neseri.

Ol man long ples i ama-
mas long wok bikos ol i tok
kakao bai helpim ol gut bi-
hain, na ol i save olsem bi-
hain long wok bilong
maining i pinis, ol pipel na
tu ol pikinini bilong ollong
bihain taim bai go bek gen
long agrikalsa. Olsem na
nau em taim long strongim
wok bilong agrikalsa bikos
em bun tru bilong PNG
long bipo yet i kam.
Mista Wahwah i tokaut

olsem dispela kakao neseri
program bai ron insait long
tupela yia na bai kamapim
40,000 sidlings kakao we i
ken abrusim sik blong
kakao em kakao pod bora
(CPB).
Aninit long dispela pro-

gram tupela neseri bai
sanap long Lalok, na ol bai
stap long namel o sentral
ples, na dispela em long
Lalok namba 4 na long
Raiga.
Tupela arapela kakao

neseri bai sanap long ples
Bom.
Mista Wahwah i tokaut

tu olsem ol famas long ples
bai kisim ol skul na tu kisim
ol helpim long ol saveman
long wok bilong kakao.
Sampela long ol dispela
lain saveman e mol lain
Ramu NiCo bai kisim i kam
long PNG Kakao Kokonas
Institiut (CCI) we nau em
Agrikalsa Dipatmen i pin-
isim wok bilong ol. 
Em i tokaut tu olsem ol

lain fama long ples long ol
yia i kam bihain bai kisim
gutpela helpim na sapot i
kam long kakao neseri na
dispela bai bringim mani
long ol liklik man long  ples.
Wanpela mausman long

Lalok namba 4, Rokus
Lako i tok em i amamas
long dispela nupela neseri
wok i kamap bikos ol nu-
pela klon kakao bai stap
long dispela neseri na em
bai helpim ol famas long
ples.
Dispela wok bilong

kakao neseri i promotim tu
het-tok bilong Ramu NiCo
em ‘Wanpela Ramu
NiCo,Wanpela Komyu-
niti”

Ramu NiCo promotim kakao wok 
olsem sastenabol divelopmen

1

Bom komyuniti amamas long wok.

Raiga komyuniti amamas long wok.

Sagar kakao neseri klostu long Bogadjim.

SYDNEY Rabbitohs i soim 

olgeta kala bilong em long las

wik Sande nait na i daunim

Penrith Panthers.

Kyle Turner i no save pilai

taim em i bin kisim bagarap

long nek bilong em long Feb-

ruari. 

Long las wik Sande, Turner

i stat long pilai, tasol em i

kisim bagarap gen taim em i

laik kisim wanpela stronpela

takol long Jeremy Latimore,

husat i prop bilong Panthers.

Pilai i stop long 5-pela minit

na bihain Turner i go aut long

pilai graun.

Rabbithos i no pilim orait

taim Penrith i kisim 12-0 poin

insait long haf haoa.

Sydney i strong yet na i go

pas long Panthers taim ol i

go insait long namba tu haf

bilong pilai.

Senta pilaia, Dylan Walker,

i putim win trai long 67 minit

na long 74 minit,

Lewis Brown i putim

narapela trai gen.

Ol Panther i traim

hat long skruim skoa

bilong ol insait long

liklik minit i stap yet

tasol Rabbithos i

holim pasim ol strong

na i bungim pinis bilong pilai.

Win bilong Rabbithos i

makim olsem Panthers bai no

inap go insait long ol fainal.

Turner i aut tasol Sydney i win Cowboys i pait long namba wan fainal 
NORTH Queens-

land Cowboys i

sanap 18-0 egensim

Canberra Raiders

long namba wan

hap bilong pilai.

Dispela i soim

olsem em i laik go in-

sait long fainal, wankain

olsem em i bin mekim long

2012.

Huka bilong Cowboys, Jack

Granville, i putim namba wan

trai bihain long Scott Bolton i

brukim lain na pas i go long

Thurston na Thurston i mekim

wanpela insait pas long em.

Huka bilong Raiders i

strong tru long putim wan-

pela trai long las minit bilong

namba wan hap, tasol pilai i

strong tumas long dispela

taim.

“Namba wan hap bilong

pilai em wanpela strongpela

gem we ol bai no inap long

lus tingting long en,” ripot i

kam long NRL nius.

Long namba tu hap,

Raiders i strong stret na i

putim planti presa long ol

Cowboys.

Raiders i kisim strong pinis

na long 12 minit, ful bek Jack

Wighton i putim namba wan

trai bilong ol.

Bihain long 4-pela minit,

Cowboys i traim long kisim

bek strong bilong em tasol, i

no inap.

Cowboys i kisim strong

taim ol i tingim 18-0 long

namba wan haf na i pusim

trai bilong ol i go antap moa

yet na skoa i sanap olsem

32-24 long pinis bilong pilai.

Dispela i soim olsem ol i

go insait long fainal.

St GEORGE Illawarra Drag-

ons i go insait long top 8 taim

ol i daunim Newcastle

Knights 46-24 long Kogarah

pilai graun.

Faiv-eit bilong Dragons,

Gareth Widdop, husat i kari-

maut bal long las wik Sande

na i putim 5-pela trai long

namba tu haf bilong pilai.

“Tasol pilai bilong Benji

Marshall em i kalapul we

mipela bai tingim yet bikos

em i ranim bal gut na Drag-

ons i win,” NRL i ripot.

Long ai bilong 10,236 man-

meri long Kogarah, Paul Mc-

Gregor i laitim paia gen long

go insait long semi-fainal we

5-pela raun i stap yet.

Knights i kamap hiro long

13 minit long namba wan

hap bilong pilai, taim em i

putim tupela trai na skoa i

sanap 12-0.

Tasol, ol i gat liklik ama-

mas long namba wan haf na

long namba tu half, ol Drag-

ons i no givim wanpela liklik

sans long ol long skruim poin

bilong ol. 

Insait long 18 minit bilong

namba tu haf, Dragons i

putim 4-pela trai olgeta na

skruim skoa bilong ol i go

antap.

Knights i lus bikos prop

Kade Snowden i kilim planti

taim long saitlain.

Dragons win na go insait long top 8

SENIA tes boula bilong

Inglan long Notingam, Stuart

Broad, i redi pinis long kisim

ples bilong James Anderson

na bai go pas long Ashes

2015.

Anderson i kisim bagarap

long namba tri Tes taim ol i

win long Edgbaston 8-wiket

pilai.

Broad bai go pas long pilai

we Inglan bai egensim Aus-

tralia long Tren Bris long

Australia.

Anderson em i namba wan

Tes boula long Tren Bris tu.

Long namba 8 Tes, Ander-

son i tromoi bal na i kisim 53

wiket na Inglan i win long

2013 Ashes Tes long Tren

Bris.

Tasol, Broad em i ek-

spiriens boula husat i gat

biknem long 82 Tes tu.

“Ol narapela boula i ken

kisim ples bilong Jimmy,”

Broad i tokim Mail long

Sande niuspepa. 

Broad i tok moa olsem,

“Sapos mi gat strong yet, mi

ken kisim ples bilong tupela

wantaim, tasol mi bai no

inap. Mipela bai kisim nem

no gut long ples bilong

Jimmy em i no gutpela, na

mi laikim wanpela i mas

kisim dispela ples,”     

Broad bai go long Tren

Bris pilai bai stat nau

(Fonde) na wanpela wiket i

stap yet long bungim 2015

Inglan boula long kisim 300

Tes wiket.

ARSENAL i daunim Chelsea

1-0 long Komyuniti Sil Primia

Lig long Wembley.

Menesa bilong Arsenal,

Arsene Wenger, i amamas

taim Alex Oxlade Chamber-

lain i putim wanpela gol long

FA Kap long Mande.

“Prisisen em i strong tumas

long tupela sait wantaim, tasol

dispela win em i namba wan

step we mipela bai krugutim

na go insait long sempionsip,”

Wenger i tokim BT Spot.

“Mipela i gat gutpela spirit

na mi ting olsem mipela i

kamap strong nau.”

Mourinho i tok olsem Chel-

sea i stap namba wan tim yet.

“Arsenal i pait bek wantaim

10-pela pilaia olgeta na ol i

gat gutpela ogenaisesen,”

Mourinho i tok.

Gol bilong Oxlade Cham-

berlain em i namba wan

egensim Chelsea long 506

minit bilong futbal.

Eden Hazard i lusim

Chelsea long han bilong

Ramires long lukautim.

Ar sena l  i  daun im Che lsea Broad  i  r ed i  long  k is im
ples  b i long  Ander son

PNG SP Hunters i laki long

penelti gol long 5-pela

minit bipo long ful taim

long winim ol East Tigers

24 – 22 long las gem bi-

long ol long Kalabon pilai

graun long Is Nu Briten.

PNG Hunters i no bin pilai

strong long 30 minit bilong

gem long namba wan hap,

we i lukim ol bikpela fowad

bilong Tigers i wok long

brukim banis bilong ol klostu

klostu na ol i bin go skoa 6-0. 

Hunters i kam bek strong

bihain long East Tigers i

putim namba wan trai bilong

ol, we i lukim hoka Wartovo

Puara Jr pasim wan bal lus

bal go stret long Zeming na

em i ran go stret long trai lain

bilong Tigers long skoim

namba wan trai bilong

Hunters. Em yet i kikim go in-

sait na mekim skoa i kamap

6-6 insait long 35 minit bilong

namba wan hap.

Namba tu trai bilong

Hunter i kam long kepten bi-

long ol Israel Eliab, bihain

long kik ov bilong East

Tigers. Eliab i kisim bal na

abrusim olgeta pilaia bilong

Tiger na em i ran 30 mita na

go putim trai. Kik bilong ol i

no go insait na skoa i sanap

10-6.

East Tigers i no westim

taim, ol i pilai strong tru bipo

long namba wan hap i pinis.

Hunters i dropim wanpela

bal na Tigers i kisim. Dispela

i givim sans long Tiger i go

skoa long mekim skoa bilong

go 18-10 long namba wan

hap.

Long namba tu hap

Hunters i kam bek strong

wantaim ol fowad bilong ol

olsem Enock Maki, Willie

Minoga na ol narapela we ol

i namba wan long skoa long

namba tu hap na bringim

skoa go antap long 16-18,

Hunters i kam bek gen na

skoa namba tu trai bilong

namba tu hap long bringim

skoa go antap long 22-18.

Tupela tim wantaim i soim

strong bilong long ol fowad bi-

long ol. Tigers i gat ol bikpela

fowad tasol ol Hunters i wok

long stopim ol gut tru long

brukim banis bilong ol.

East Tigers i kisim wan-

pela sans long skoa long sait

lain bilong Hunters na kik bi-

long ol i no go insait, dispela

mekim skoa bilong ol i lok

long 22-22. 

Hunters i kik kam daun

long mak bilong Tigers,

banis bilong Hunters i go

strong na strong moa. Tigers

i kik kam daun long lain bi-

long Hunters long 5-pela

minit bipo long pilai pinis. Ol

bikpela fowad bilong Hunters

i wok strong long kisim bal

kam daun long mak bilong ol

Tiger we ol tigers i givim

wanpela penelti go long

Hunters. Dispela i givim sans

long kika Zeming long

bringim wining skoa 24-22.

Dispela 5-pela minit Hunters

i strongim banis bilong inap

pilai i pinis.

Planti bilong ol sapota i no

lusim pilai graun long taim

pilai pinis, ol i sanap long tok

gutbai long ol Hunters pilaia.

Dispela i mekim Gavana

Ereman ToBaining long

tokaut long ol PNGNRL long

givim ol pipel bilong em long

Is Nu Briten long las pilai bi-

long Hunters we ol bai tok

gutbai long ol gut.

Hunters laki long 
penelti gol PAPUA Niugini Swim Tim i

kisim moa strong long 16

FINA Wol Swiming Sempi-

onsip long Kazan, Rasia.

Long 100m bataflai resis,

Tegan McCarthy i pinis

namba 4 insait long 1 minit

na 08.82 seken, na i daunim

nesenel rekot wantaim 200

seken.

“Mi traim long go aut kwik

taim tasol em i hat tumas. Mi

go aut yet na kisim bikpela

strong moa,” McCarthy i tok.     

Ryan Pini i swim long 50m

batafali na pinis insait long

24.18 seken. Em i daunim

nesenel rekot wantaim 41

seken wankain olsem em i

bin setim long stat bilong 

dispela yia long Australian

Sempionsip.

“Dispela em i isi liklik tasol

em i bin hat liklik long swim

mi bin mekim long tupela

mun i go pinis,” Pini i tok.

“Mipela i mekim gut long

Pasifik Gems we tripela wik i

go pinis. Na mi bin i gat 

tupela wik tasol long kisim

malolo na kisim bek nomol

skin bilong mi tasol, mi no

kisim.”

“Mi ting olsem dispela i

pulim mi bek, tasol olgeta

samting i orait.”

PNG swim tim 
i kisim strong

PNG Barbara Vali-Skelton i swim i kam long 100m brestrok long Wol Swiming Sempionsip. 

Ryan Pini i laik statim swim bilong em long 50m bataflai swim long Kazan, Rasia.

KURETA bilong Saut Aus-

tralian Kriket Asosiesen

(SACA), Tod Heinrich, i bin

kam long Mosbi long las wik

long helpim ol wokman bi-

long Kriket Papua Niugini

(CPNG) long wok yet long

nupela taf wiket skwia long

Amini Pak.

Heinrich i stap wanpela

wik long Mosbi na i wok wan-

taim namba wan graunsman

bilong CPNG, Lega Siaka na

ol wokman bilong em, long ol

i ken redim nupela Taf wiket.

Lega i tok, “Em i amamas

long trening na tim bilong em

i redi long wokim wiket skwia

long Amini na Kolt Graun

wantraim.”

“Insait long 4-pela de,

mipela i lainim olgeta samt-

ing long kamapim wiket long

intanesenel klas long holim

kriket pilai.”

“Mi tok tenkyu long CPNG

long kisim Heinrich i kam, na

mipela i kisim planti save

long em long mipela i ken

mekim kamap ol fesiliti bi-

long pilai i nupela moa.” 

Dispela em i namba tu

kam bilong Australian kureta

na namba wan taim em het

kureta, Justin Groves, i kam

pastaim long Pasifik Gems i

kamap.

“Mipela i lukluk long redim

ol pilai graun long holim in-

tanesenel kriket pilai bilong

PNG Barramundis long

2016,” Lega i tok. 

Kriket pilai hia long PNG,

Mosbi, aninit long Pot Mosbi

Kriket Asosiesen Kompeti-

son em ol bai stat long

Sarere, Agus 8 wantaim 24

tim insait long kapital siti.

Heinrich i kam long 
Pot Mosbi

Bikpela fowad bilong Hunters soim pawa bilong em long ron. Hunters fowad i mekim bikpela
wok long win bilong ol long Sande wantaim East Tigers. 24-22. Poto Nicky Bernard.

“Gavman bilong Is Nu Briten bai putim

mani long kamapim gutpela hap bilong

PNG SP Hunters long lukautim ol na long

ples bilong slip na trening bilong ol,” Ga-

vana ToBaining i tok.

Em tok tu olsem em i laikim ol pipel 

bilong Is Nu Briten na Niugini Ailan long

fewelim ol Hunters gut, na em i askim

sapos ol PNGNRL inap givim las sans long

PNG SP Hunters long pilai long Kalabon,

we ol save kolim mamat bilong ol narapela

tim taim ol i kam bungim Hunters long hap. 

Planti bilong ol sapota bilong Hunters

long Niugini Ailans i sapotim Gavana 

bilong Is Nu Briten na tok olsem dispela las

gem i kam hariap na sampela sapota i no

wanbel. Ol i tok Hunters i kamap long

Kokopo na ol sapota mas tok gutbai wan-

taim gutpela spirt long go wantaim Hunters

long nupela hap ol laik go.

“Mipela save olsem mipela i no save

mekim bikpela mani long gem long hia long

Kokopo, tasol mipela save long lukautim ol

tim kam long Brisbane o Townsville. Sapot

bilong mipela save winim lewa bilong ol

waitman taim ol save kam pilai,” wanpela

sapota i tok.

Narapela dai hat sapota bilong Hunters i

tok, olgeta pilai bilong Hunters long tupela

sisen em save stap na i no gat wanpela

pilai em save abrusim. Em tok olgeta gem

bilong Hunters long dispela pilai graun long

Kalabon save pulap olgeta taim, long taim

Hunters i pilai.

Em tok tu olsem, sapos PNGNRL i kisim

Hunters go long Mosbi, em gutpela tasol ol

i mas tingim long kisim sampela pilai bilong

Hunters i kam bek long Kalabon long

wanem dispela graun i givim bik nem long

Hunters long pilai long Kwinslen Kap.

PNGNRL Bod bai bung long sampela

taim long harim wari bilong Gavana na ol

pipel bilong Is Nu Briten long dispela tinting

bilong ol.

Givim mipela las Gem
i kam long bek pes

EXXONMOBIL Papua Niugini

(EMPNG) i givim K137, 000

long Papua Niugini Olimpik

Komiti (PNGOC) long opim

Olimpik Velyu Edukesen Pro-

gram (OVEP).

PNGOC i lukluk long apim

wok bilong spot long sosaiti na

Olimpik velyu bilong Rispek,

Frensip na Ekselens aninit

long OVEP. 

OVEP tu bai kisim kam in-

sait sampela signesa pro-

gram olsem “Love Your Coast
PNG (LYCP)” bilong PNGOC. 

Dispela program bai yusim

ol namba wan pilaia bilong

spot olsem ol save lain long

apim na strongim stret ol

menesmen prektis i no gut-

pela olsem pulim smuk na

kaikai buai insait long ol pab-

lik spot fesiliti.

Ol i ken mekim ol lain long

tingting gut na abrusim ol

samting ol i mekim long

plestik insait long gutpela

ples bilong pilai bikos kikbek

bilong ol i no gutpela.

Ol bai karimaut sampela

komyuniti ektiviti o wok na

edukesen toksave insait long

olgeta hap bilong Pot Mosbi

long lukautim gut ol spot fe-

siliti.

Ol pilaia bai go long ol skul

long karimaut ol edukesenal

prisentesen, toktok bilong

kisim tingting na klinap wok

aninit long LYCP program. 

Long karimaut dispela pro-

gram, ol bai yusim wanpela

20 fut siping kontena.

Dispela kontena i gat

planti hap bilong karimaut ol

kain program olsem ol iven,

gutpela sais klasrum, autdo

muvi skrin yunit, mobail bil-

bod disple na holim woksop.

Seketeri Jeneral bilong

PNGOC, Auvita Rapilla, i

tok, “Ol pilai na eduketa i

givim prisentesen bilong

LYCP olsem sampela klinap

wok i bungim 7, 500 na moa

pipel stat long 2012 na ol i

skruim i kam long OVEP.”

“Dispela em ol i makim

taim long kamapim ol Papua

Niugini spotman na meri

long stap klostu na kamap

sempion.”

“EMPNG em i bikpela

poroman bilong LYCP long

bipo na em i bin lukluk gut

long ol ektiviti bilong eduke-

sen na dispela patnasip i

karim kaikai.”

Em i tok moa olsem

EMPNG i sapotim LYCP

long 2012 na dispela em i

mekim PNGOC long kisim

Intanesenal Olimpik Komiti

Spot na Envairomen prais

long Osenia long 2013.

Menesing Darekta bilong

EMPNG, Andrew Barry, i tok,

“Karim aut strong menes-

men program bilong ol pipia

em i bikpela long bisnis na

bikpela velyu bilong EMPNG

long operet long gutpela we

na pasin bilong lukautim en-

vairomen.”

“PNG em i namba wan na

narapela kain ples long graun

na mipela i lukluk strong long

lukautim envaromen na kalsa

bilong yumi,”

Barry i tok moa olsem,

“Lainim ol pikinini na ol yan-

pela pipel long rispek, frensip

na ekselens em i namba wan

wok bilong mipela olgeta.”

Ol bai opim OVEP long

long yia 2016.

ExxonMobil i givim 
K137, 000 long PNGOC

Ol wokman bilong Exxon Mobil na Papua Niugini Olimpik
Komiti i sekan long taim bilong prisentesen. Poto: Exxon Mobil

PRAIM Ministas (PM) 13

salens namel long Papua

Niugini wantaim Australia

bai kamap long Septemba

26.

Ol i save pilaim dispela

gem wanpela taim tasol long

olgeta yia.

Siaman bilong PNG Ragbi

Futbal Lig, Sandis Tsaka, i

tokaut long las wik Fonde

olsem ol bai pilaim dispela

gem long Sir John Guise

Stedium aninit long lait.

“Ol nesenel selekta bai wok

hat insait long ol wik i stap yet

long kisim nem bilong ol tim

long wan wan gem na makim

ol pilaia,” Tsaka i tok.    

Gren fainal bilong Digicel

Kap bai kamap long Sep-

temba 6 na ol selekta bai luk-

luk gut long ol pefomens o

mak long  bilong ol pilaia.

Anda 16 pilai bai egensim

Nu Saut Wels, Australia, na

tupela meri tim ol i makim

long Nesenel Konfederets

Sempionsips (NCC) bai pilai

tu long opim gem.

Ol pilaia husat ol i paini-

maut long NCC em ol bai tok

orait long makim long pilai

long PM 13.

“Ol bai no inap makim ol pi-

laia bilong SP PNG Hunters

bikos mun Septemba em i

bisi taim we Intras Supa Kap

fainal bai go het na ol boi bi-

long mipela bai stap insait

long hap,” Tsaka i tok.

“Long dispela as, em i

bikpela sans bilong ol pilaia

husat i no save go long

bikpela mak bilong kompe-

tisen o resis long putim han i

go antap long go long selek-

sen na mipela i ken skruim

namba bilong ol pilaia.” 

Em i tok moa olsem, “Sapos

ol Hunters na ol narapela pi-

laia bilong yumi husat i pilai

long ol narapela kantri i stap

long seleksen em bai moa gut-

pela bikos ol i go insait long

Pasifik Tes pinis na dispela em

i bikpela gem bilong PNG.”

PM 13 bai kamap
long Septemba 26

Bustin Anzu i raitim

SNAX Tigers i bin kamapim

bikpela pilai long winim lida

bilong 2015 Digicel Kap, TNA

Lions bilong Kundiawa long

las wiken.

Tigers i winim ol wantaim

10-pela poin moa Lions, we

skoa i sanap 20-10. Hap taim

skoa, Tigers 16-nil. 

Ol papa graun yet i kona-

rim ol visita na banisim trai

ples bilong ol gut tru.

Dispela pilai i bin kamap

long Lae ragbi lig pilai graun

we planti man meri i bin go

lukim tasol ol sapota bilong

Lions i no amamas long ol

tim bilong ol i bin lus.

I bin ren liklik long moning

na fil i wet, tasol dispela ino

stopim tupela tim long putim

sampela gutpela pilai bilong

ol sapota.

Ol i bin ting olsem ol bai

winim Tigers na strongim dis-

pela resis bilong ol long leda

tasol ol dispela driman i no

kamap gut.

Tigers i mekim bikpela birua

pasin long i no tok orait long

givim spes long ol brata Lions

long namba wan hap we ol i

kisim malolo wantaim 16 poins. 

Tasol long namba tu hap,

banis bilong Tigers i slek liklik

na lukim Lions i kamapim tu-

pela trai.

Dispela pilai em wanpela

bilong ol bikpela pilai we i pilai

resis long kisim prais mani

we Digicel PNG i kamapim.

Winga bilong Tigers Robert

Vuia i opim skoa buk wantaim

wanpela trai long stat bilong

pilai, we dispela poin em fowet

Mogi Wei Jr i skruim taim em i

putim wanpela senta trai.

Faiv Et Mafu Kales i putim

narapela gen na ol i sindaun

gut long taim bilong malolo.

Senta Charles Martin i

putim narapela pilai long

namba tu hap na ting olsem

ol win pinis tasol fowet bilong

Lions Radly Brawa, husait i

mekim bikpela wok, i putim

namba wan trai bilong ol.

I no long taim, spidman

Jerry Mongi i putim wanpela

long sapotim trai bilong Brawa

na ol i lus, 20-10.

Winga bilong Tigers, Justin Olam (wantaim bal) i laik abrusim Lions long Sande. Poto: Bustin Anzu

Win bilong Tigers 

Ol poto: Nicky Bernard

Lok fowet bilong Gurias i ronawe long pilaia bilong TNA Lions long1
gem bilong ol long Kokopo. Gurias i win.
Fowet bilong Lions i laik soim strong bilong em long ol Gurias.2
Pilai bilong Tigers i laik ronawe long Zeming long pilai bilong long3
wiken.
Ol fowet bilong Hunters i mekim bikpela wok long stopim ol bikpela4
fowet bilong Tigers.
Sotpela man bilong Hunters i sekan long ol pilaia bilong Tigers.5
Ol pilaia bilong Hunters i tok gut bai na tenkyu long ol sapota long6
sapotim ol gat long tupela sisen long Kokopo.
Gavana bilong Is Nu Briten Erimas ToBaining, i givim sel mani long han7
bilong siaman bilong PNGNRL long tok tenkyu. 

1
2

3

4

5

7

6

NIcky Bernard i raitim

SP PNG Hunter i mekim

laki win bilong ol long las

wik Sande taim ol i pilai

egensim strongpela East

Tigers tim long las gem bi-

long ol long Kalabon pilai

graun long Kokopo Is Nu

Briten Provins.

Dispela las pilai bilong ol, i

no go daun gut long ol

sapota bilong ol long Is Nu

Briten na sampela long Niug-

ini Ailans. Long wanem ol tok

olsem Hunters tim em olsem

pikinini bilong ol na ol i bin

lukautim ol long tupela sisen.

Dispela i mekim Gavana

bilong ol, Ereman ToBaining,

long putim sampela mani

long holim ol PNG SP

Hunters long mekim las pilai

bilong ol long sampela wiken

i kam.

Em i tok Hunters i spendim

tupela sisen bilong pilai long

Is Nu Briten na dispela Kal-

abon pilai graun em olsem

hom graun bilong Hunters.

Em tok tu olsem Hunter i bin

bon long Kokopo na olsem

pasin bilong kastom ol i mas

tok gut bai long ol gut.

...lukim moa 
long pes 25

GGiivviimm
mmiippeellaa
llaass  GGeemm
……MMii  bbaaii  ppuuttiimm
mmaannii  GGaavvaannaa  ii  ttookk

TRAIM MI: Pawa haus fowad bilong SP Hunters
Enock Maki i mekim bikpela pilai long win bilong
ol wantaim East Tigers. Hunters i win 24-22. 
Poto: Nicky Bernard.

